
ISOL BAKSA RIPENG ONG’GRIKANI ISOL BAKSA RIPENG ONG’GRIKANI 

Johan 15:13 (KJV)
Ripeng tangni gimin antang janggiko on’chakana bate dalbatgipa ka’sara pilakon 
gri.

Ripeng dakani namen ningtubegipa ong’a, ding’tangmancha chadamberangni bilsirango. 
Chubatsrangge gasu’begipa ripeng dakani antangna chanchipilgija miksong’ani aro 
ka’saanian ong’a. Isol manderangko ramramari connect ka’e on’ja; Ua uamangko Salgini 
Songnok baksa meligrikata. Manderang nangni janggio gamchataniko, directionko aro 
gisikna bilakataniko ondapani miksonganisa ong’a.

Nang baksa ka’dingpagipa gimikande nang baksa re’pachina watatgipa ong’ja. Isoloni 
watatgipa ripengrang de nangni miksonganiko chelchaka, nangni bebe ra’aniko 
srambatata aro nangko Isolni okamanio dalrorona dakchaka. Jisu chongmotgipa ripengde 
janggitangko on’chaka ine mesokaha, bodolpilgipa ong’ja. Aro uan mingsingako man’ani 
gimin ong’ja, indiba miksonganiko chusokatanisa (destiny) ong’a.

Jensalo na’a Kristoo sawa uko ui’gen, chongmotgipa manderang ongtelari nangona 
sepangbagen. Na’a ra’chakaniko man’na rikangna nangjawa aro batesa miksonganiko 
salbaka.Isol relationship ko ragale galata jean nangko nosto ong’ata aro uandakgipa 
ripeng rangko mesoke on’skaa chongmotan jemangan nangko ra’doa. Isolna ka’sagipa 
ripengrangkosa, nangni gamchataniko mande ra’gipakosa aro nangko nangni 
miksongaona sepangatgipa ripeng rangkosa basebo.

DA’ALNA BI’ANI
Apa, Nangko mitela angna ning’tubee ka’saanina. Angni bebera’aniko bilakatgipa, angni 
miksonganiko chelchakgipa aro Nangni ka’saako mesokpangpilgipa ripengrang baksa 
nangrimgrikatanina. Amen 

KATCHINIKE PARAKATANI 
Isolni on’gipa ripengrangchi angko dulaha. Isolni on’gipa relationship sa angko mesoke 
on’a, angko bilakata aro angko biapo don’ata angni miksongaona aro destiny ona.Glory!

 PORAIDAPANI 
Toeskia 27 :17

SAL 365 SASTRO PORAINA RA’BEANI -SAL  274
Luke 19:1-27; Gitrang 103 -104

BRISTIBAR, OCTOBER 1

ISOL SASON-O ONG’AISOL SASON-O ONG’A

Toeskia 3:5-6 (KJV)
Nangni katong gimikchi Jehovah o ka’dongbo; aro antangni ui’ao 
pangchaknabe. Nangni pilak ramarangko Una ui’atbo unon Ua nangni 
ramarangko srongatgen 

Isol sason ka’ani miksong’ani ortode nango chu’gimik aganchakani dong’na 
nanga indake ong’ja. Skulnikamrang, porikarang, ripengrang aro mikkangchini 
gimin jajrengbee niknaba gnang, indiba Isol mamingsaloba pilakon na’a antangari 
uarangko jakandilaniko miksong’ja. Jensalo na’a Uo ka’donggen nangni ka’tong 
gimikchi, unode na’a bebera’aniko basee ra’aa kenani palo.

Antangni ui’anio pangchakani nangko sinjetaona aro jajaaniona dilanga, 
ding’tangmancha ong’anirang nangni ka’dongsoani gita ong’jaengon.Indiba 
jensalo na’a Isolna ku’rachakgen nangni salantini janggi tangao jekai; skulo , noko, 
nangni decision ra’aao, unode Isol jaku ga’aa nangko dilna gita. Isol nangni nikna 
man’gijako nika aro nambatsranggipa ramako ui’a nangni janggina.

Isol nangna skangan re’soa pilak class room rangona, test rangona aro 
nengnikanirangona. Nangni mikkangchi maiko dakgen uako ui’jamitingoba Ua 
skangan kamka’soengaha nangni nambatgipana. Jensalo nengnikanirang re’baa, 
jajrengnabe, batesa bibo. Isolna bebe ong’e aganbo aro Uo ka’dongbo nangna 
simsakchina.

DA’ALNA BI’ANI
Apa, anga Nango ka’donga da’alo. Angko dakchakbo jajrenganiko watatna, 
Nangni wisdom o dandan-na aro angni jakurangko aro decision rangko re’dilna.
Angni janggiko ganggopbo, Jisuni Bimingo.Amen.

KATCHINIKE PARAKATANI 
Isol angni janggiko sason ka’a. Anga Uo chugimik ka’dongsranga aro angni 
jakurangko Uni wisdom-chi mesokaha.Amen.

 PORAIDAPANI 
Gitrang 84:11

SAL 365 SASTRO PORAINA RA’BEANI -SAL  275
Isaiah 56 -58; Kolosi 4

SKUBAR, OCTOBER 2

NANGNI  BILKO RAKKIBONANGNI  BILKO RAKKIBO

1 Korinthi 15:33 (NIV)
Brangatako man’nabe; namgija bakrima nama cholonko ong’siata.

Isol ningtubee simsaka na’a sako nangni janggio napna on’ani gimin maina mande 
ong’ani cholon bewal direction ko bimang ong’ata. Nangko ripeng ine okamgipa 
sakantide nang baksa re’pana gita ong’ja. Mittam manderang nangni bakrimpaanio 
katchanaba gnang indiba nangni gamchataniko, bebera’aniko, aro nangni future ni vision 
aro uni gamchataniko bak on’pagipa ong’jawa.

Sastroo  an’chingko mikrakata brangatako man’jachina gita maina mande ong’ani 
cholon bewal bangbata changon jripjrip kam ka’a. Na’a nikchrakgipa dakgulaniko dakna 
nangjawa nangni cholon bewalko ding’tangatna; mangmang onggijagipa ku’rangrangan 
nangni ka’donganiko,bebera’aniko aro discipline ko  ka’sinsin bilgriataigen. Nangni 
knaenggipa manderangan nangko Isol ona sepangbaatgen ba nangko Isoloniko 
cheltangatgen.

Isol nangni ningao ga’subegipako don’manjok, aro nangni ripeng dakani ua dalbegipako 
chelchakgipa ong’na gita nanga, nosto ka’gipa ong’ja. Nangni bebera’ako didiatgipa, 
nangni gamchataniko mande ra’gipa  aro nangko dalrorona dakchakgipa ripengrangkosa 
basebo. Nango bang’a ripengrang dong’na gita nang’ja indiba chongmotgipa rang 
dong’na gita nanga. Jensalo na’a Isolko mande ra’gen nangni ripeng dakanio, unon Ua 
nangko bilakatgipa aro nangko sramatgipa manderangko nang baksa dulatgen.

DA’ALNA BI’ANI
Apa, angna wisdom ko on’bo Isolni manderang ko basena gita, namgijagipa ripengrangko 
chelatbo aro angko bebera’ao bilakatgipa relationship o dulatbo, Jisuni Bimingo.

KATCHINIKE PARAKATANI 
Isolni manderangchi angko dulaha. Anga angni cholon bewalko chelchakgipa 
ripengrangko aro Isolni miksongani baksa apsan meligrikgipa ripengrang kosa basea, 
Amen

 PORAIDAPANI 
Proverbs 18:24

SAL 365 SASTRO PORAINA RA’BEANI -SAL  276
Isaiah 59-61; 1 Thessalonians 1

SONIBAR, OCTOBER 3

ISOLNI PRESENCE -O BIAP DONBOISOLNI PRESENCE -O BIAP DONBO
Gitrang 84:10 (KJV)
Maina Nangni sararango  sal salsara hajalsana bate nambata. Namgijako 
dakgiparangni tambuo dong’ana bate Angni Jehovahni noko anga doga 
dongtimgipa ong’na namnikbatgenchim

Isolni presence o biapko donani miksongani ortode baikamgipa gamchataniko 
dikdiksana brangatgipani kosako baseanian ong’a.Changsa Isol baksa somaiko  
re’atani nangni janggiko bimang ong’atna man’a bilsirangna ja’rike somai 
re’atgipani maming namgniko man’dapani grigipana bate. Jensalo na’a antangko 
Isolni presence o don’gen unode na’a nangni janggina dogako oe on’a direction 
na, rongtale ui’anina aro dalroroanina

Isolni presence rikgimin nok mangmango sima ari ongaija; indiba ua 
apsangrik(alignment) ong’ani giminsa ong’a. Na’a giljao bako ra’engon, Isol ni 
Kattako knatimengon aro namao bakrime dongengon, Isolni environment o nangni 
chanchianirang ding’tangna abacheng’a. Nangni ka’donganirang bariroroa aro 
nangni gisik nangani srambata aro nangni decisionrang seng’na abacheng’a 
maina Isol na’a sawa ong’a uana bimang dakatenga.

Isolni presence ko baseani  ortode miksong’aniko pressure ni kosako baseaniba 
ong’a. Gipinrang ming’singana ba uamangni gamchataniko compromise ka’na 
rikengnaba dong’a, indiba na’ade kimkim chadengna skie ra’aa ui’e  Isol baksa 
sepangbee dongani  mamingkoba mamingsaloba gimatani dong’ja. Chonbegipa 
dakani kam ong’genchimoba discipline ko, onataniko, aro leadership ko rikenga. 
Jensalo na’a Isolni presence o ja’dil su’aha, Uni seng’ani ongtelari nangni janggio 
ching’na abacheng’a jechi na’a re’angoba.

DA’ALNA BI’ANI
Apa, angni katongko Nangni presence na okkrie rakkibo. Angko dakchakbo 
Nangna on’kangao  dong’na aro dalrorona Na’a maina okamaha uano, Jisu ni 
Bimingo. Amen.

PROPHETIC DECLARATION
Anga paraka uandake Anga Isolni presence o biapko don’a, aro angni janggi Uni 
bilko aro Wisdom ko salantio mesokpangpila 

 PORAIDAPANI 
Gitrang 95:6

SAL 365 SASTRO PORAINA RA’BEANI -SAL  277
Isaiah 62 -64; 1 Thessalonika 2

ROBIBAR, OCTOBER 4

ISOLNI CHU’SOKGIMIN KATTAO TANGENGAISOLNI CHU’SOKGIMIN KATTAO TANGENGA

2 Korinthi 1:20 (KJV)
Maina Isolni badita ku’rachakanirang gnang Up oe dong’a; uni gimin chingchi 
Isolni rasongna uachiba Amen ong’a 

Isolni chu’sokgimin Kattao tangengani miksong’ani ortode iako ui’anian ong’a  
chongmotan Kristoo skangan chu’sokatgijarangko  Isol ku’rachakgipa ong’ja. 
Jensalo Isol agana, Uni Katta matchotgimin bitekosa ra’ongkata. Uni ortode 
nangni janggi ku’rachakanirangna seng’enggipa ong’jaha chongmot ong’e 
ong’katbaaniko; indiba na’ade skie ra’enggipasajok Isol maiko skangan nangna 
jakalna donmanjok uano re’na  gita.
Isolni ku’rachakanirang feelings o, obostarang o ba kam ka’anirango pangchake 
ong’ja. Uarang chongmot tik ka’e don’giminsajok.Jensalo Sastroo agangen 
wisdomko , tomtomaniko,bilko aro favour ko on’ggen ine, uni ortode uarang 
Kristoo skangan nangna dong’mansojok. Nangni dakgni daito da’ao uarangko 
bebera’na, agana aro ua kaket ong’anio janggi tanganisajok.

Chadambe ong’e, ia ding’tangani ong’naba gnang nangni skulo, ripengrango ba 
nengnikanirangko chagronganio. Na’a janggio sepangbajaenga Isol dakchakgen 
ine ka’donge; batesa na’a re’enga ka’donge ui’e chongmotan Ua skangan 
dakmanaha. Isolni Kattan nangna mandapani ong’baaha, nangni chanchianiko, 
agananiko aro ra’chakaniko bimang ong’atenga. Jensalo na’a Uni Kattao 
ka’donggen, unode na’a ka’donge, naljoke aro chee janggi tanga.

DA’ALNA BI’ANI 
Apa, angko dakchakbo Nangni Kattao bebera’na aro tangna gita. Angko skibo 
ka’donge re’na Nangni chu’sokatgimin  ku’rachakanirango Kristochi, Amen.

KATCHINIKE PARAKATANI 
Anga paraka Isolni ku’rachakanirang chu’sokaha angni janggio. Anga Uni Kattao, 
wisdom o aro cheanio salantin ka’donge re’a. Hallelujah!

 PORAIDAPANI 
Jakob 1:5

SAL 365 SASTRO PORAINA RA’BEANI -SAL  278
Isaiah 65 -66; 1 Thessalonika 3

SOMBAR, OCTOBER 5

SALANTIO MANGRAKE DONG’BOSALANTIO MANGRAKE DONG’BO

Ephesis 6:11 (KJV)
Isolni chu’gimik silchidareko ganbo, jedakode diabolni budi 
dakanirango chadengna amna gita.

Salantio mangrake dong’ani  janggi gisik sa ong’a a’gitalo ong’na 
skangba uko ui’aniosa abacheng’a. Isolni silchidare maikoba nangni 
gangipa ong’ja; indiba uan kaketko, bebera’ako aro Isolni Kattako 
don’anisa ong’a. Jensalo na’a nangni salko abachenggen Kristoo na’a 
sawa ong’a uko ma’sie unode na’a skangan chelchakgimin ong’aha.
Bobil banga changon nangni chanchiarangko chadrapa , kenaniko 
ra’baa, jajaaniko aro ka’dongchakgijaniko ong’ata. Uni giminsa Isol 
nangko agana silchidare ko salantian ganchina. Nangni gisiko Isolni 
Kattachi gapatani tolanirangko dengala jekai indake agangipa kattarang 
“angade namani chu’ongja” aro uarangko bebechi bodolskaa.

Ia silchidare nangko ripeng skarangni sinjeta, kalake ro’ao aro 
namgija ripengani kosako kimkim chadengna dakchaka. Bi’ani aro 
Katta ka’donganiko aro gisik on’aniko rika. Jensalo na’a gisik ni gita 
tariao dong’aha, unode na’a nengnikanirango naljokmangmangasan 
ongai’jaha; indiba na’a kimkime aro chee chadenggipa ong’a salantio.

DA’ALNA BI’ANI
Apa, angko salantio Nangni Katta aro Gisik baksa bilakatbo, angko 
dakchakbo ka’donge chadengna pilak obostarango.Amen

PROPHETIC DECLARATION
Anga bilaka salantian, Isolni silchidare ko ganaha, aro kimkime 
chadengenga Kristochi.Hallelujaha!

 PORAIDAPANI 
Ephesis 6:14-17

SAL 365 SASTRO PORAINA RA’BEANI -SAL  279
Jeremiah 1-2; 1 Thessalonika 4

MONGOLBAR, OCTOBER 6



10
www.goodnewsdailydevotionalteens.com

JISUKO  DAKE NIBOJISUKO  DAKE NIBO
Isaiah 59:1 ( KJV)
Nibo, Jehovah ni jak kandikatako man’ja ,Ua nangko jokatna 
man’jana gita; aro Uni nachil nagok ong’ja Ua knana man’jana gita.

Jisu nangni chelao ba jakchakgijagipa ong’ja nangna. Ua nangni 
salantini janggio presence ong’a, skuloba, ripengrangoba, porikaoba 
aro decision rangoba. Jensalo gipinrang nangko galongen Jisu 
mamingsaloba galonja. Uni dakchakani jamin chakgimin ong’a maina 
Uni bil mamingsaloba bonchangja.

Jensalo homework – ko rake nikgen ba pressure jrimbegen, Un baksa 
golpobo. Ua wisdom ko, changasapaniko aro ka’donganiko watata 
nangni ningaona.

Jisu nangko Jokatgipa mangmangsan ongaija; Ua nangni pangnan 
mandapgnigipa ong’a. Na’a Un baksa golpona man’gen nangni kenani 
gimin, miksongani aro future ni gimin.Ua knachaka, aganchaka aro 
salantio nangko bilakata. Jisuko dake niani cheaniko, rongtale ui’aniko 
aro gasubegipa ong’aniko base ra’ani ong’a somai antion.

DA’ALNA BI’ANI
Gitel Jisu, Anga Nango chugimik ka’dongsranga. Angna aganbo, angko 
redilbo salantio aro wisdom ko bilko aro ka’donganiko watatbo angni 
janggio.Amen

KATCHINIKE PARAKATANI 
Jisuan angni mandapani ong’a. Anga academically, socially aro 
spiritually gasugipa ong’a maina Kristo ango tanga.Angni future jamin 
chakgimin ong’a. Glory! 

 PORAIDAPANI 
Jeremiah 33:3

SAL 365 SASTRO PORAINA RA’BEANI -SAL  280
Jeremiah 3-5; 1 Thessalonika 5

BUTBAR, OCTOBER 7

NA’A GITAL BRANDNI ONG’ANA’A GITAL BRANDNI ONG’A

2 Korinthi 5:17 A (KJV)
Saoba Kristoo dongode, ua gital dakgimin mande ong’a 

Jensalo Sastroo na’a gital dakgimin mande ong’a ine aganon, Greek 
ku’sik  kainos kattako jakalaha, uni miksong’ani ortode “ mamingsaloba 
skango dongkuja”. Iani miksong’ani ortode na’a nangni gitcham 
mandeko tarie namatpiltaigipa ong’ja; indiba chugimikan gital brandni 
sa 
Nangko a’gitalo apsan ong’e nikainaba gnang, indiba ningode, Isol na’a 
dakgipa gitalkosa daktaiaha.Nangni gitcham dakgualgimin, kenanirang, 
aro gadangrang nangko ui’ate on’jaha. Nangni gisik da’ao Isolni DNA ko 
rabitaha nangni background ko ong’ja.

Uni gimin, jensalo skulni pressure, dakmajoani ba opinion rang 
nangko gisik ra’atna jotton ka’engon na’a jekai ong’achim uako, gisik 
ra’bo ua mandede re’angmanjok. Na’a chena gita nengna nangjajok; 
indiba chemangipaonisa kam ka’engjok. Na’a ding’tange chanchigipa, 
ding’tange agangipa aro ding’tange janggi tanggipa ong’jok maina 
Kristo nangni ningo tanga.Na’a ramramarigipa ong’jaha. Na’a pangnaba 
nikkugijagipa gital dakgimin sa ong’jok gasugipa ong’na tarigimin.

DA’ALNA BI’ANI
Gitel Jisu, angko dakchakbo angni gital identity o mikrake janggi tangna 
gita salantio. Anga gitcham gadangni janggi tanganiko jegala aro Kristo 
Anga sawa ukosa salbaka.Amen

KATCHINIKE PARAKATANI 
Anga Kristoo gital dakgimin ong’a. Angni gitcham baknangejaha.Anga 
cheanio, gasubegipa ong’anio aro Isolo ka’donge re’a salantio. Isolna 
rasong ong’china

 PORAIDAPANI 
Rom 6:4

SAL 365 SASTRO PORAINA RA’BEANI -SAL  281
Luke 19:28-48; Psalms 105-106

BRISTIBAR , OCTOBER 8

MIKSONGAO TARIAHAMIKSONGAO TARIAHA
Abachenga 1:1 ( KJV)
Changon Isol salgi aro a’gilsako ong’ataha

An’chingni Sastro an’chingna maiba bilakbegipako mesoka: chongmotan 
Isol mamingsaloba miksongani gride mamingkoba ong’atja. Pilak ong’na 
skangan, Isol skangan plan kamansoaha. Uni dakgimin mamingba 
tanggitik, tarake ba jajaae dakgipa ong’ja. An’chingni Sastroni gita, 
dakgiminrang miksongani baksa abachengaha, dake niani ba gualani 
ong’ja.

Ua apsan kaket ong’ani nangnaba kam ka’paa. Nangni janggi 
dakgualgipa ong’ja, manderang nangko masisretgenchimoba ba 
obostarangko bilding bildang dake nikgenchimoba. Isol skatang 
jebasi dakja.” Ua a’gilsakgimikchi chanchiode, Ua nangni gift chiba, 
personalitychiba aro future chiba chanchia.

Isol vision oniko ong’katate dakaha. Iani miksongani ortode nangni 
atchina skangan, Isol nangni ong’gniko nikmanaha.Skulni gita 
nengnikani, changa sapanirang, ba obostarang dalgipa noksani bak 
ong’a. Uni gimin, jensalo janggio rongtale nikjaengode gisik ra’bo 
miksongani pangnan kam ka’na skang re’baa. Isolni Katta baksa 
meligrikate dongbo, unon nangni miksongani gadang gadang parake 
on’gen.

DA’ALNA BI’ANI
Gitel angko dakchakbo Nangni plan – o ka’dongna angni janggio. Angni 
gisiko obo miksonganiko nikna pilak Nangni dakanganirangko.Amen

KATCHINIKE PARAKATANI 
Angko miksonganio miksonge dakaha. Angni janggi Isolni plan baksa 
meligrika aro anga ka’donge re’a angni destiny ona, Jisuni Bimingo.

 PORAIDAPANI 
Jeremiah 29:11

SAL 365 SASTRO PORAINA RA’BEANI -SAL  282
Jeremiah 6- 8; 2 Thessalonika 1

SKUBAR, OCTOBER 9

BI’ANI NANGNI BILNI CONNECTION ONG’A BI’ANI NANGNI BILNI CONNECTION ONG’A 

Luke 18:1B (KJV)
Mande pangnan bijringna nanga aro nombokjachina.

Bi’ani toromrangni dakronggipa kam ong’ja; indiba uan bilni connection 
sa. Bi’ani uan na’a maikai gisikni gita charge ong’e aro Isolni miksongani 
baksa meligrikate dong’a nangni janggio. Jensalo na’a bigen, na’ade 
Isolo biamenggipa ong’ja; indiba nangni ningao Uni skangan dongiminko 
activate ka’atengasa.

Chadambe ong’e, janggi tangani nengnikaniko man’naba gnang, 
skulni pressure chi, ripengrangchi, man’na ka’dongsoanirangchi aro 
decisions rangni gimin nangni future’ na.Bi’ani nangko dong’tongaoniko 
rakkia jensalo ong’anirang rakbeengenchim. Jisu agana an’ching bi’a 
aro an’ching nombokja, miksong’ani bi’ani nangni ningoni mandeko 
bilakata.

Nango gasugipa kattarang ba ding’tangman’chagipa biap dong’na 
nang’ja. Bi’anide golpogrikanisa. Jensalo na’a agangen, Isol nangni 
gisiko aganchaka. Nangni bi’a changanti na’a bilko mikkangchina 
watatsoenga nangni future ona, chusokaniko nangni sokangna skangan 
tarisoenga. Bi’ani nangko ka’donge, mikrake aro skang ong’e rakkia; 
mamingsaloba bilgrija aro mamingsaloba jajaja.

DA’ALNA BI’ANI
Gitel, bilakgipa bi’aniko angni janggio wingwingatbo. Angko skibo 
salantio bi’na gita aro gisiko bilake aro mikrake dongkamna gita. Amen

KATCHINIKE PARAKATANI 
Bi’ani angni mandapani ong’a. Anga bilake, gisik nange aro chee 
dongkama maina angni janggi pangnan bi’achi bilakata Bilakbegipa 
Jisuni Bimingo.Glory!

 PORAIDAPANI 
Ephesis 6:18

SAL 365 SASTRO PORAINA RA’BEANI -SAL  283
Jeremiah 9-11; 2 Thessalonika 2

SONIBAR, OCTOBER 10

TOMTOMANIDE RAMASA, FEELING SAN TOMTOMANIDE RAMASA, FEELING SAN 
ONG’JAONG’JA

Luke 1:79 (NLT)
Seng’ako on’na andalao asonggiparangna aro si’ani salakimo 
donggiparangna aro an’chingko tomtomani ramao dilna

Banga manderangan  tomtomaniko feeling san ba obostarango pangchakaia 
ba maiba nango dong’ani jensalo janggi tomtoma ine chanchia. Indiba ia 
odai podo tomtomaniko rama ine mesoka. Rama jean maibaona dilanga 
ba banobana dilanggipa. Ia podo aganenga tomtomanide ramasa ine.Aro 
uan maiobani ramasa. Rama ding’tangmanchagipa biapona. Uni giminsa 
tomtomnaiko ramana jakala.

Tomtomanide passive ong’ja indiba uade directionalsa. Jensalo na’a 
tomtomako jarikgen unode ua nangko jajaaoniko rongtale ui’aoba 
ra’ongkatgen. Chadambe ong’e, emotions skulni pressure, ripengrang, 
ka’dongsoanirang gambatnaba dong’a; indiba tomtomanide Isolni GPS sa 
ong’a nangni decisionrangna.

Tomtomani inon nengnikanirang gimanga dake ong’ja; indiba uni 
miksongani bebegipa ramao re’enganisa ong’a jegita ong’enganirang 
chengchangbengbang dakengoba. Jensalo na’a tomtomako basegen,unode 
na’a seng’ako, silroroaniko aro Isolni dilaniko baseani ong’a. Tomtomani 
ramao dongbo unon nangko tiktak Isolni donsogipaona dilangen.

DA’ALNA BI’ANI
Gitel, angni jaarangko tomtomani ramaona dilbo. Angko dakchakbo Nangni 
direction ko jarikna jensalo emotions aro pressure rang barion.Amen 

KATCHINIKE PARAKATANI 
Anga tomtomani ramao re’a. Angni jakurang ge’etgimin, angni decision rang 
rongtala aro angni future jamin chaka Kristoo Bilakbegipa Jisuni Bimingo 

 PORAIDAPANI 
Isaiah 26:3

SAL 365 SASTRO PORAINA RA’BEANI -SAL  284
Jeremiah 12 – 14; 2 Thessalonika 3

ROBIBAR, OCTOBER 11

RIPENGRANG NINGONI BAKSA NAPGIPARIPENGRANG NINGONI BAKSA NAPGIPA
Johan 15:15B ( KJV)
Anga na’simangko ripengrang ine okama; maina Angni Apaoniko 
pilak knagiminko Anga na’simangnaba ui’ataha.

Jisu iano bilakbegipa Kattako aganaha; Ua na’simangko nokol ine 
okamjaha, indiba ripeng. Nokol ge’etanirangko jarika maming sing’ani 
grian, indiba ripengko ui’ani baksa ka’dongna gita man’a. Ripengdakani 
baksa Isol nangna parapee ui’anikoba on’a.

Uni ortode na’a jajae re’enggipa janggio  ba gipin jakuko ga’ato mai 
ong’ggen uako chanchipanio re’jaenga. Jisu Antangni katongko nang 
baksa share ka’paa. Ua nangna  ong’anirang maina ong’enga aro na’a 
uarangna maikai aganchakgen ui’ataniko on’a. Isol baksa ripeng dakani 
nangna ningona napangna cholko on’a, skulni rangna baseanio wisdom 
ko on’a, ripeng dakanio rongtale ui’aniko on’a aro nangni future’ ni gimin 
ka’donganikoba on’a.

Isol Uni plan ko donnuja Uni ripengna. Jensalo na’a bigen, Sastro ko 
poraigen aro knatimgen, unon Ua direction ko parapea. Na’a dambesan 
ong’jaha Isolni ku’rangko knana. Nango ka’ongman’aha, ka’saman’aha 
aro Uni plan – o nangkoba chapataha 

DA’ALNA BI’ANI
Gitel Jisu, Nangko mitela angko Nangni ripeng chananina. Angko 
dakchakbo Nangni ku’rangko knana, Nangni katongko ui’na aro Nang 
baksa re’na salantio.Amen

KATCHINIKE PARAKATANI 
Anga Jisuni ripeng ong’a nokol ong’ja. Anga parapeaniko, wisdomko aro 
dilaniko man’a pilak direction rangna. Anga pangnan chea Bilakbegipa 
Jisuni Bimingo.Hallelujah

 PORAIDAPANI 
Jakob 2:23

SAL 365 SASTRO PORAINA RA’BEANI -SAL  285
Jeremiah 15-17; 1 Timothy 11

SOMBAR, OCTOBER 12

WHAT ARE YOU LISTENING TO?WHAT ARE YOU LISTENING TO?
Rom 10:17 (KJV)
Uni gimin bebera’a knaoni re’baa, aro knara Isolni Kattaoni ong’a.

Bebera’a (faith) aro kena apsan ramaonin re’baa, na’a maiko knaa 
uanoni. Kenani feelings mangmangsan ong’ja; indiba uan ong’gijagipa 
koborna rachakanisan ong’a. Minggipin, bebera’ara ong’aha, Isolni 
Kattana rachakani. Na’a maiko knatime dongenga uan  maiko bebera’a 
na’a dongenga uako bimang ong’ata.

Ku’rangrang pilakchin ong’a: ripengrang, social media, news rang aro 
ong’naba dong’a ine chanchipanirang. Na’a negative koborko knatime 
dongaiode, kenani barirorogen. Indiba jensalo na’a Isolni Kattako 
knagen, bebera’ani antangtangari barigen. Na’a nengskimna nang’jawa 
bebera’ani dong’na gita; indiba batesa  na’a uana aldua.

Isol mamingsaloba aganja kenani Uoni rebaa ine. Jensalo Isolni Katta 
dong’ja unosa kenani re’baa. Jensalo na’a Sastroko, skiprakako aro 
bebera’an gapgipa kattarangko knatimgen , ka’dongatani jajrengako 
bodola. Bebera’ani nangna ka’donganiko on’a porikana, ripengrangna 
aro nangni future’ na. Nangni nachilko rakkibo; nangni future’ na’a 
maiko knana onenga uano pangchaka.

DA’ALNA BI’ANI
Gitel, angko dakchakbo kenanian gapgipa ku’rangrangko jripatna 
aro pangnan nangni Kattakosa knajringna jedakode angni bebera’ani 
dalrorona man’gen salantio.Amen

KATCHINIKE PARAKATANI 
Bebera’a angni janggiko sason ka’a. Kenani ku’rang ango dong’ja. Anga 
Isolni Kattako salanti knatima aro ka’donge re’a cheanio Jisuni Bimingo.
Glory.

 PORAIDAPANI 
Ibri 11:1
SAL 365 SASTRO PORAINA RA’BEANI -SAL  286
Jeremiah 18 -19; 1 Timothy 2

MONGOLBAR, OCTOBER 13

DING’TANGMANCHAGIPA BEBERA’ANI DING’TANGMANCHAGIPA BEBERA’ANI 
DING’TANG MANCHAGIPA BITEKO MAN’ADING’TANG MANCHAGIPA BITEKO MAN’A

Mark 11:23 (KJV)
Whosoever shall say unto this mountain… and shall not doubt in his heart… 
he shall have whatsoever he saith.
Jisu ding’tang man’chagipa bebera’aniko skia, skani dong’e  mangmang 
tikongsrangijagipa ong’gija. Bebera’ani tiktak, ku’rang on’ani aro nisanko don’anisa 
ong’a. Na’a a’brini gimin golpo mangmangaigipa ong’ja; batesa uana na’a agana.

Iano bebera’a aro ka’donga ni ding’tang grikani dong’a (faith/hope). Ka’dongani 
mikkangchiko nia aro namgnirang ong’anina ka’dongsoa; aro uan mikkangchi 
nambata future na noksako salsoa. Indiba bebera’anide (faith) bichamko (substance) 
on’a ua noksana aro a’gitalona chongmot ong’e re’bachina gita agana. Ka’dongani 
(hope) agana, “ Salsao Anga chu’sokgen” . Bebera’ani aganskaa (faith), “ Anga da’on 
chusokgen, Jisu ni BImingo”.

Chadambe ong’e, ka’dongani nangni dalbea niksamsoaniko dakchaka porikani 
gimin, ripengrangni aro nangni future ni gimin. Indiba bebera’anide maia nangko 
ilengata ua miksonganirangko (dreams) kam ka’atna. Kenani jripjrip aro matnangarin 
dong’a; indiba bebera’anide ka’dongan baksa agana. Jensalo na’a ka’donganiko 
bebera’ani kattarang baksa brinbawe ong’atgen, unode chusokanirang jarika. Uni 
gimin ding’tang man’chagipa ong’bo. Na’a maiko bebera’a ukosa aganbo. Nangni 
ku’rangan nangni cheaniko activate ka’e on’a.

DA’ALNA BI’ANI
Gitel, angko dakchakbo ka’dongaoni bebera’aona jitangna. Angko skibo ding’tang 
man’chagipa bebera’ako agana pilak nengnikanirangni kosako angni chagrongipana. 
Amen 

KATCHINIKE PARAKATANI 
Anga ding’tang man’chagipa bebera’aniko agana, kenako ong’ja. Angni kattarang 
a’briko jitata aro angni miksonganirang bebera’achi ong’kata Jisuni Bimingo. 
Hallelujah!

 PORAIDAPANI 
Rom 4:17

SAL 365 SASTRO PORAINA RA’BEANI -SAL  287
Jeremiah 20-21; 1 Timothy 3

BUTBAR, OCTOBER 14

ISOL NANGNI KU’RANGKO RANTA KA’ATAISOL NANGNI KU’RANGKO RANTA KA’ATA
Isaiah 50:4 (KJV)
Jehovah angna skia man’giparangni sreko on’aha; jedakode anga 
kario maikai Kattako agana man’gen...Ua angni nachilko skia 
man’giparang  gita knana mikrakataha 

Isol na’a maiko agana aro jensalo na’a agana uani gimin simsaka. Isol 
nangna kattarangkosan mangmang onaija; Ua nangni ku’rangkoba ranta 
ka’ata. Nangni ku’sik gisikni instrument ong’a aro nangni nachilrangko 
skanggipa ranta ka’atgimin ong’aha nangni srechi agana skang

Chadambe ong’e,na’a maiko skulo, online o ba ripengrang na agana ua 
kattarang gamchata aro na’a antangni gimin agangipa nangni future’ ko 
bimang ong’ata. Ia podo mesoka Isol nangko pringanti demesaa nangna 
skina gita maikai knaa, maina chongmot ko knanirang chongmot agananiko 
ong’katata. Na’a emotions oniko aganja; indiba parapeaonikosa agana.

Jensalo na’a Isolni Kattako knatimgen, Ua nangna skia maikai knana 
gita nanga ka’donge, seng’e aro ka’sachake pressure ni kamao 
ong’genchimoba. Na’a agana gita inditan dambebigipa ong’ja “ katta 
kario” Isol nangko ranta ka’atenga janggiko agana gita salantio direction 
ko aro bebera’aniko agana gita na’a jechi re’angoba

DA’ALNA BI’ANI
Gitel, angni nachilrangko demesabo salantio. Angko skibo Nangko maikai 
rongtale knana nanga aro janggiko aro directionko ra’bagipa kattarangko 
agana gita. Amen

KATCHINIKE PARAKATANI 
Angni nachilrangko Isol ranta ka’atmanaha aro angni kattarang wisdom 
ko rabita.Anga ka’donge, tiktak ong’e aro bimchipe agana pilak 
obostarangna Bilakbegipa Jisuni Bimingo 

 PORAIDAPANI 
Toeskia 18:21

SAL 365 SASTRO PORAINA RA’BEANI -SAL  288
Luke 20:1-26; Gitrang 107-109

BRISTIBAR, OCTOBER 15

PILAKAN ANGNINPILAKAN ANGNIN
1 Korinthi 3:20-21 (KJV)
Aro changsatai, Gitel seng’ggiparangni chanchiako, uarang 
ongramaia ine ui’aha. Uni gimin, mande mandeskarangko rasong 
chajachina.Maina pilakan na’simangnin ong’a.

Nangni janggiko mandeni chanchiachi sima ari ong’atnabe. Ia a’gilsakni 
ui’anirang namen chonbea Isolni wisdom baksa tosusaode.Jensalo 
na’a Kristoni ong’aha, nangni janggi nangni background na, bilsina ba 
chanchiana  sima ari ong’jaha

Gadangrangchi, tangka paisarangchi, labels rangchi ba manderang 
nangni gimin maiko agana uano nangko sima ari ong’ate nikna altunaba 
gnang.Indiba Sastroode agana pilakan nangnin. Uni ortode wisdom, 
cholrang, bida budirang, favour, aro chu’sokani skangan nangni 
ong’manjok Kristoo. Na’a janggiko chu’ongijaoni rikjaenga (chase); 
indiba nokgipa ong’aonisa janggi tangenga.

Jensalo na’a ia kaket ong’aniko ui’gen, kenani uni rim’aniko jakwata. 
Na’a gipinrangko jarikpana (copy) dontonggen aro ka’donge reru’rana 
abachengen Isol nangko maina ong’atahachim uano. Na’a champengani 
donggipa ong’ja. Kristoo, na’a skangan jakalna man’gimin ong’ani 
dong’a (access) Uni gimin dale chanchibo, ka’donge aganbo aro 
chu’soke janggi tangbo; maina pilakan nangnin ong’jok.

DA’ALNA BI’ANI
Gitel, angko dakchakbo Nangni bebe ong’achi antangko nina gita. 
Anga sima arirangko nokchakja aro Nangni on’gimin chu’gimikosa Anga 
ra’chaka. Amen

KATCHINIKE PARAKATANI 
Pilakan angnin Kristoo. Anga mamingnaba chu’ongijani dong’ja. Anga 
wisdom o, favour o, gasubegipa ong’anio aro Isolni mandapanio 
ka’donge re’ruraa  Jisuni Bimingo.Glory!

 PORAIDAPANI 
Ephesis 1:3

SAL 365 SASTRO PORAINA RA’BEANI -SAL  289
Jeremiah 22 -23; 1 Timothy 4

SKUBAR, OCTOBER 16

NANGNI TALENT KO DONNUNABE, UAKO NANGNI TALENT KO DONNUNABE, UAKO 
DA’ON JAKALBODA’ON JAKALBO

Unon je mande mona bongako man’aha ua rangsan re’ange  
apsankon badingeaha aro gipin mona bongako man’dapaha 

Ia podo an’chingna maiba nangchongmotgipako mesoka: Isol kam 
ka’aniko nangnika, ru’utataniko ong’ja. Nokol somai tiktak namaona 
seng’jaha; ua rangsanan re’angaha aro una maiko on’ahachim uko 
jakalaha. Isol mamingsaloba namnike dongaina gita bilko nangna 
on’jaha; batesa Ua nangna uarangko jelroroatchina on’aha.
Nangni changa sapanirango iarangko manchapnaba dong’a jekai 
creativity, leadership, sports, academics, music ba ka’sachake dakani. 
Uarangko da’o chone niknaba gnang, indiba Isol uarangko jakale 
dalroroatchina tariaha. Kenani aganaba gnang, “ Maibakai Anga 
chu’sokjaode”?. Indiba bebera’ani (faith) aganskaa, “ Maibakai Anga 
dalrorona nangode”?.

Isol donnugipa talent na boksis ko on’ja; Ua bimchipe bebera’gipanasa 
boksis ko on’a. Jensalo na’a jaku ga’ongkatgen, Isol barianiko ondapa. 
Na’a brikalna ba chu’soke abacheng’na nang’jawa; na’a jeo ong’a 
uanon abacheng’bo. Nango je gnang uakon jakalbo, Isol jelroroata. 
Nangni future’ nangni da’alo  katta manianiko aganchaka (responds)

DA’ALNA BI’ANI
Gitel, angna ka’donganiko on’bo pilak gift rangko jakalna Nangni ango 
dongiminko.Anga jechaka kenagita aro bebera’o jaku ga’ongkata.Amen

KATCHINIKE PARAKATANI 
Angni talent bariroroa Anga uarangko jakalon. Anga miksongao 
ka’donge, gasubegipa ong’e re’ruraa aro Kristo chi Isol bariroroata Jisu 
ni BImingo.

 PORAIDAPANI 
Toeskia 18:16

SAL 365 SASTRO PORAINA RA’BEANI -SAL  290
Jeremiah 24-26; 1 Timothy 5

SONIBAR, OCTOBER 17

BUILD EACH OTHER UPBUILD EACH OTHER UP

1 Thessalonika 5:11 (KJV)
Uni gimin saksa sakgipinko mangrakgrikatbo, aro saksa sakgipinko 
molmolgrikbo na’simangni daka gitan

Isol mamingsaloba nangko saksan dalchina tarijaha.Mangrakgrikatani 
miksongani ortode gamchataniko ondapani, bilakatani, ka’dongani aro 
saksa sakgipinko bebera’’atani nangni kattarangchi. Chadambe ong’e 
nangni kattarang nangni chanchiana baten bilakbegipa ong’aniko 
rabita. Na’a nangni ripengna maiko agana uan uamangko ra’dona aro 
ra’ona man’gen.

Ia podo an’chingko gisik ra’ata mangrakgrikatani dakramramanisan 
ong’ja; indiba uan an’ching Kristianrang ni tangrongbewalsa (lifestyle) 
ong’a. Jensalo na’a janggiko agangen, na’a gipinrangko uamang Kristoo 
sawa ong’a uko nina dakchakenga. Ia pressure, 
tosusagrikani aro negativity an gapgipa a’gilsako, Isol nangko bilakatani 
ku’rangna jakalenga.
Sakgipinrangko didigrikatani nangko bilgriatja; batesa graceko nangni 
janggio baririkrikata. Jensalo na’a sakoba bilake chadengna dakchakgen 
unode na’a antangba bilakbatrorogen. Uni gimin nangni kattarangko 
miksongchongmotbo skulo, online o ba nokoba. Nangko mangrakatna 
okamaha, begruatna ong’ja uni gimin janggiko aganbo aro bebera’ani 
chakatako nibo.

DA’ALNA BI’ANI
Gitel, angko dakchakbo angni kattarangko seng’e jakalna. Angko skibo 
mangrakatna, bilakatna aro gipinrangkp ra’dona salantio.Amen

KATCHINIKE PARAKATANI 
Angni kattarang janggiko aro bilko ra’baa. Anga sakgipinrangko ka’sachi 
ra’doa aro angni janggi grace chi joksuakenga Jisu ni BImingo.

 PORAIDAPANI 
Toeskia 12:18

SAL 365 SASTRO PORAINA RA’BEANI -SAL  291
Jeremiah 27 -29; 1 Timothy 6

ROBIBAR, OCTOBER 18

NA’A SANI UANO KAKET ONG’E DONGBONA’A SANI UANO KAKET ONG’E DONGBO
Rom 12:2 (KJV)
Aro ia a’gilsak gita ong’panabe: indiba gisik ni gital dakachi bimang 
ding’tang ong’bo….
Chadambe ong’e, nengnikaniko man’naba dong’a uano kra’atna gita, trends 
rangko jarike ba maikoba dakachi  rachakaniko man’atna mangmang. Indiba 
Isol nangko a’gilsak gita  dakpagipa (copy) ong’china ong’atjaha. Ua nangko 
miksonga gnang, identity o aro gam-chate ong’ataha. Jensalo Kristoo na’a 
sawa ong’a uko ui’gen unode na’a manderang ni rachakaniko namnikatna 
nanganiko nangjawaha.

Ia podo an’chingna skia ding’tang ong’ani gisikoni abacheng’baa. Badita na’a 
nangni katongko Isolni Kattachi gapatgen inditasa nango ka’dongani baribagen 
nangni chong-motgipa identity – o. Na’a antangko ding’tangatna nang’jawa 
gipinrangko namnikatna gita.Isol nangni gimin maiko chanchia uasa namen 
nangchongmotgipa ong’a.

A’gilsak nangni chanchianirangko  bimang dakatna jotton ka’naba gnang, 
indiba Isol  uarangko  gital dakchina nangnika. Ripengrango, agangrikanirango 
aro content rang jean nangni bebera’ako bilakata uarangkosa basebo nangko 
Isoloniko chelatgipani palo. Nangni gamchatanio kimkim chadengbo aro 
mamingsaloba Kristona tangna gita kratchanabe. Chongmotgipa ka’dongani 
na’a Isoloni ong’a uko ui’aoni re’baa.

DA’ALNA BI’ANI
Gitel, angko dakchakbo kaket ong’e dong’na maina Na’a angko ong’atachim 
uano. Angni gisiko gital dakbo salantian aro angna ka’donganiko on’bo 
ka’donge Nangna tangna gita.Amen

PROPHETIC DECLARATION
Anga Kristoo ka’donga aro angni bebera’ana anga kratcha’ja. Angni gisik Isolni 
Kattachi ding’tangatako man’enga aro anga angni miksonganio ka’donge 
reruraa Jisu ni BImingo 

 PORAIDAPANI 
1 Pitor 2:9

SAL 365 SASTRO PORAINA RA’BEANI -SAL  292
Jeremiah 30- 31; 2 Timothy 1

NA’A CHINGENGGIPA TOCHRI ONG’ANA’A CHINGENGGIPA TOCHRI ONG’A
Mati 5:16 (KJV)
Nangni seng’a  manderangna mikkango teng’suchina, jedakode 
uamang nangni nama kamko nikna man’gen aro Salgio donggipa 
nangni Paako rasong cha’atna man’gen.

Jisu na’a seng’a ong’gen ine aganjaha; batesa Ua na’an seng’a ong’a 
inesa aganaha.Tochrini ching’ako nikna nengnikani dong’ja; maina ua 
ongtelarian teng’suaia. Jensalo Kristo nangni ningo dong’ggen, Uni 
gasubegipa ong’ani, wisdom aro character nangni janggi gita joka.

Nangni seng’a tengsu’ani ge’sangipa ong’a, chongmot biaprango jekai 
skulo, na’a online o gipinrangko maikai jakala ba nangni neng’nikanina 
na’a maikai aganchaka. Nangni namgipa kam gipin rangko namnikatna 
gita ong’ja indiba Isol ko nangchi parapenasa ong’a. Seng’ani (light) 
gamataniko ong’katatja; indiba rongtale ui’anikosa ra’baa.

Na’a tengsu’a jensalo kaket dakaniko, ong’gijana meligrikani kosako, 
ka’sae dakaniko kalae roani kosako aro bebera’ako kenani kosako base 
ra’aon. Nangni ching’aniko uano kra’atna gita dimelatnabe. A’gilsak 
sakgipin ko nang’ja (copy); batesa uamang nangni teng’ako nangenga. 
Jensalo na’a ka’donge teng’sugen, Isol rasong chaatako man’a, aro 
nangni wilwilao donggiparang ding’tangatako man’a.

DA’ALNA BI’ANI
Gitel, angko dakchakbo Nangna ka’donge teng’suna. Angni janggi 
Nangni namaniko. Wisdom ko aro ka’saaniko mesokpilgipa ong’china 
Anga jechi re’angoba Jisu ni BImingo. Amen

KATCHINIKE PARAKATANI 
Anga tengsuenggipa tochri ong’a. Angni janggi Kristoni gasubegipa 
ong’aniko mesokpilgipa ong’a, angchiko  manderang nie Isolko rasong 
chaata. Isolna rasong ong’china.

 PORAIDAPANI 
Philipi 2:15

SAL 365 SASTRO PORAINA RA’BEANI -SAL  293
Jeremiah 32-33; 2 Timothy 2

JENSALO SOCIAL MEDIAKO ALTUE NIKGENJENSALO SOCIAL MEDIAKO ALTUE NIKGEN
Gitrang 37:3 (KJV)
Jehovahao ka’dongbo, aro namako dakbo; unon na’a a’aao dongkamgen 
aro beben na’a  alduako man’gen.

Namen altubee mikbuani ong’katnaba gnang jensalo na’a manderang ni tangka 
online o salako nike, mingsingachi ba chu’sokachi , ding’tangmancha jensalo 
na’a Kristoko ui’jagenchimode. Isol gri man’e cha’ani  dikdiksana mesokanisan 
ong’aia aro uan baikamgipa bosturang ong’ja. An’chingni Sastroo an’chingko 
gisik ra’ata an’chingni naljokaniko tosusa’ani ong’ja indiba ka’donganisa.

Bang’a manderang kosakgilgilo tengsu’a indiba ningaode kongbangbang. Mai 
jakgitele nikachim uano kenaniko, jajaaniko aro miksong’a griako donnuna 
man’aia. Chadambe ong’e Kristoo, nangni janggiko covenant o rikaha 
susagrikanio ong’ja. Jensalo na’a Isolo ka’donggen aro namako dakgen unode 
na’a ja’dil su’gimin, rakkigimin,aro Uni aldugimin ong’aha, trends aro rasong 
on’anichi ong’ja.

Direction gri tarakanina mikbunabe. Isolni ramako ka’sine niknaba gnang, indiba 
uan tomtomako, identity ko aro baikamgipa chu’sokaniko ra’baa. Kristo ge’gimin 
ong’e dongkambo unon nangni future online o nikana baten man’echabatgen.

DA’ALNA BI’ANI
Apa, angko dakchakbo Nango chu’gimik ka’dongna aro angni ka’tongko rakkina 
tosusagrikaoniko. Angko skibo Nangni miksonganiko gamchate ra’na angni 
mikkang bimangni kosako Jisuni Bimng.Amen

KATCHINIKE PARAKATANI 
Anga Kristoo ja’dil su’aha, chu’ongaha aro silroroenga salantion, 
susagrikachi moatako man’ja, patiako man’gipa ong’e re’ruraenga, naljoke, 
miksong’chongmote, katchaae aro pangnan chekame da’alo. Hallelujah!
 PORAIDAPANI 
Toeskia 23:17

SAL 365 SASTRO PORAINA RA’BEANI -SAL  294
Jeremiah 34 -46; 2 Timothy 3

HYPE SKANGAN NANGKO SEOKAHAHYPE SKANGAN NANGKO SEOKAHA
Jeremiah 1:5A (KJV)
Nangko Anga oko keatna skangan Anga nangko ui’man’aha.....
Social media ko scroll ka’e pilakan skang; mingsingbata, man’e 
chabata ba chusokbata gita niknaba gnang Kristo gri mangba. 
An’chingni poraigipa Sastroo Isol agana Isol trends na , pressure na aro 
susagrikani ong’katna skangan nangko ui’manaha.Uako ui’bo destiny 
de susagrikachi mamingsaloba man’a gita am’ja indiba parapeachisa 
man’na ama. Na’a tanggitik man’a rikgipa ong’ja; indiba nangko somai 
don’e parakate tarimangiminsa.

Jemang Kristoko ui’jachim uamangko skang ong’e niknaba gnang, 
indiba nikanide miksongani (purpose) ong’ja. Isol Uni dedrangko 
calling chi maekataha jinmarangni rachakachi ong’ja. Jensalo na’a 
ui’gen nangko ui’manaha, ordain ka’manaha aro atchina skangan 
tarisamsoah, mikbuani uni rim’aniko jaktuata. Uni gimin gipinrang 
baksa katsusaenganiko dontongbo aro don’gimin ritingo re’rurana 
abacheng’bo.

Nangni janggide covenant o pangchakesa, attention o pangchake 
ong’ja. Isolni somaina ka’dongbo. Ua maiko nangna daksoaha uko 
apsan dakoba man’ja (copy), skelatna man’ja aro cha’unaba man’ja.

DA’ALNA BI’ANI
Apa, Nangko mitela angko ui’anina aro seokanina.Angko dakchakbo 
susagrikaniko jegalna aro Nangni miksonganio  aro Nangni somaina 
ka’dongna angni janggio.Amen

KATCHINIKE PARAKATANI 
Anga seokgimin, ui’gimin aro Isolni daksogimin ong’aha, miksonganio 
naljoka, susagrikanio jakgitel ong’a, ka’donge silroroenga Kristoo da’alo 
aro pangnan.

 PORAIDAPANI 
Galati 1:15

SAL 365 SASTRO PORAINA RA’BEANI -SAL  295
Luke 20:27-47; Gitrang 110 -112

ANGNI JANGGI MAINA RU’UTE SOMAI RA’ENGA?ANGNI JANGGI MAINA RU’UTE SOMAI RA’ENGA?

Aganprakgipa 3:11 (NLT)
Isol darangkon karitango nitoe ong’ataha. Ua jringjrotkoba 
manderangni ka’tongo ge’aha, indake ong’genchimoba, manderang 
Isolni chu’gimik daka kamko abachengaoni intaltal bonkmaona  
nikna man’jaha.

Chadambe ong’e, uan namen altubea ka’ongna gita  jensalo janggi 
gipinrang gita tarake re’e nikjagenchimode. Kristo grigipa manderangni 
attention man’ako chu’sokgipa ong’ako aro aiao inmananiko nikengnaba 
gnang, aro singengengnaba gnang “ Maina Anga ong’ja?” Indake 
ongenchimoba, somaide Isolni mandapanisa, Isol nitoana skelja; batesa 
uako chu’soksranggipa ong’ata.

Mai ru’ute nikachim banga changon Isolni tarienganisa ong’a. Isol 
skangan nangni ningo jringjrotko don’man’aha miksong’ani ortode 
nangni janggiko baikamgipa ong’anio rikaha, tarake rasongko man’anio 
ong’ja. Jerang Kristoko ui’ja uamang tarake chakatnaba gnang, indiba 
Isol gri tarakgipa ong’ani sustainability ong’ani chu’ongja.

Isolni somaina ka’dongbo skulo,gift o, dalroroanio aro cholrango. Maiko 
Isol nango rikenga ua nitobegipa ong’gen, baikamgen aro jechakna 
ampilgijagipa ong’gen .Uni gimin bebe ong’e dongkambo maina nangni 
kari re’baenga.

DA’ALNA BI’ANI
Apa, angko dakchakbo Nangni somaiko ka’dongna. Ka’onanganiko 
aro susagrikaniko ragalbo aro angko skibo Nangni chu’sokgipa plan -o 
angni janggi nengtakna .Amen 

KATCHINIKE PARAKATANI 
Habakuk 2:3

 PORAIDAPANI 
Habakuk 2:3

SAL 365 SASTRO PORAINA RA’BEANI -SAL  296
Jeremiah 37 -39; 2 Timothy 4

SKUBAR, OCTOBER 23



27
www.goodnewsdailydevotionalteens.com

JANGGIKO KENBEGNIGIPA ONG’E NIKON JANGGIKO KENBEGNIGIPA ONG’E NIKON 
NA’A NALJOKGIMINNA’A NALJOKGIMIN

Gitrang 91:9-10 (NLT)
Indiba na’a Jehovah ko nangni katnapram dakode aro Chubatsranggipako 
nangni dongram dakode indide maming namgija nangko sason ka’na 
man’jawa; maming sabisiba nangni nokni sambaona re’bajawa

Chadamberangni janggiko sinjetani gita niknaba gnang, skulni pressure,bully 
ka’na kenachi ba future ni gimin jajrenganichi aro uan emotionally ba mentally 
naljokani ong’e nikjanaba gnang . An’chingna Sastroo parapea bilakbegipa kaket 
ong’aniko: chelchakanide nangni grongna re’gipa biap ong’ja; indiba uan nangni 
janggi Kristoo tanganisa. Jensalo na’a Isolko nangni dong’chakram biap dakgen, 
unode na’a Uona nengnikani somaiosan katna nang’ja; indiba na’a naljokgiminoni 
tanga.

Uni ortode kenani nangko sason ka’jaha .Jegita jensalo gipinrang Kristoko 
ui’gijagiparangko ka’donge aro kengija nikgenchimoba, uamangni naljokanide 
baikamja. Nangni de covenant o pangchakesa ong’a. Isol nangni katnapram aro 
nangni pilak environment na chelchakgipa ong’baa, online o ong’ja maina,skulo 
ong’ja maina ba janggini decision rango ong’chong.

Na’a manderang na parake ui’atgipa ong’ja. Na’a chadrapna altubegipa ong’ja. 
Nangko Isol chelchake rakkigimin ong’aha. Jensalo na’a iako ui’gen, ka’dongani 
kenako bodola aro tomtomani nangni ka’tongko rakkia salantio.

DA’ALNA BI’ANI
Apa, Nangko mitela angni katnapram ong’anina. Angko dakchakbo salantio 
mikrake janggi tangna Nangni chelchakanio aro Nangni presence o ka’donge 
nengtakna, Jisuni Bimingo.Amen
KATCHINIKE PARAKATANI 
Isolan angni katnapram  aro dongnuram biap ong’a. Anga Isolni chelchakgimin, 
kenanigrigipa, ka’donggipa, naljokgimin aro rakkigimin ong’aha Anga jechi 
re’angoba salantio. Hallelujah!

 PORAIDAPANI 
Proverbs 18:10

SAL 365 SASTRO PORAINA RA’BEANI -SAL  297
Jeremiah 40-42; Titus 1

JENSALO PILAKAN ISOL BAKSA JENSALO PILAKAN ISOL BAKSA 
ABACHENG’ONABACHENG’ON

Johan 1:1 (KJV)
Changon Katta gnangchim aro Ua Katta Isol baksachim aro Katta 
Isolanchim.
Uan namen  kenchakna nanggipa gita nikna altubea nangni identity ni gimin, 
future ni aro na’a bano kraatgen uana. Indake ong’genchimoba, pilakan aro 
pilakon Isolni Kattachi abacheng’a aro aldue rakkiaha. Chanchipani, pressure, 
trends ba gadang rang ong’katna skangan Katta skangan dongman’aha. 
Uni ortode nangni janggiko obostarang chi ui’atgipa ong’ja indiba Isoloni 
ong’baanikosa (origin)

Katta maiba nangni porai mangmangaigipa ong’ja; Indiba uade Mandesa; 
Kristo Antangsa ong’a. Jensalo na’a iako ui’gen, na’a gisik ra’gen na’a janggiko 
jajaaoni abacheng’ja indiba kaketonisa abacheng’a. Jegita gipinrang Kristo gri 
on’ggiparangko ka’donge aro skange nikgenchimoba uamangni pangchakanide 
dikdiksanasan ong’aia. Aro nangnide jringjrotna ong’a.

Kattao janggi tangani nangna rongtale ui’aniko on’a decision rango, pressure 
ni kosako bilko aro na’a sawa uana ka’donganiko on’a. Jensalo Katta nangko 
dilgen, kenani uni ku’rangko gimata. Kattao ja’dil su’e dongkambo unon na’a 
sakki rang baksa re’bapilgen

DA’ALNA BI’ANI
Apa, Nangko mitela Nangni Kattana. Angko dakchakbo salantio mikrake janggi 
tangna uandake angni janggiko Kristoo man’aha aro Isolni kaket ong’achi dilaha 
. Amen

PROPHETIC DECLARATION
Angni janggiko Kattao man’aha. Anga rongtale ui’ao, ka’dongao, kaket o aro 
cheanio re’ruraa maina Kristo angni abacheng’ani ong’a.Glory!

 PORAIDAPANI 
Kolosi 1:16

SAL 365 SASTRO PORAINA RA’BEANI -SAL  298
Jeremiah 43-45; Titus 2

ROBIBAR, OCTOBER 25

MOATGIJAGIPA BEBERA’ANIMOATGIJAGIPA BEBERA’ANI

Ibri 11:1 (KJV)
Da’o bebera’a ka’dongarangni pangchaka aro nikgijarangko nikani sakki 
ong’a

Bebera’anio nengnikaniko man’aba gnang jensalo biteko nikjagenchimode 
rangsan, ding’tangman’cha porikao, friendship o ba nangni future’ o. 
Bebera’a nangna bimangko ong’katata jekon nangni mikronarichi nikna 
gita mankujachim. Jegita nikanirangko ding’tangagri gita nikjagenchimoba, 
bebera’ani miksongani maina skangan kam ka’engaha.

Mo’atna am’gijagipa bebera’ani Isolni Kattao ka’dongna skie ra’ani ong’a 
emotions, pressure ba opinion ni kosako. Gipinrang rasongo, connection o, 
trends pangchaknaba gnang, indiba na’ade parapeaosa pangchaka. Uasa 
nangni bebera’ako mangrakata aro pangchakna man’ata. Bebera’ani nangni 
ka’donganiko kimkim mangrakata jensalo obostarang ding’tang ong’engon. 
Na’a bebera’na skang nikna  seng’na nang’jaha; na’a bebera’chengani 
jamansa na’a nika.

Jensalo nangni bebera’ako Kristoo anchor ka’gen,setba nangko mo’atja aro 
ru’utatani nangko ka’dongija ong’atja aro kenani uni ku’rangko gimata. Nangni 
bebera’an nangni mandapgni ong’a, uni gimin kimkim chadengbo 

DA’ALNA BI’ANI
Apa, angni bebera’ako bilakatbo, angko dakchakbo Nangni Kattao ka’dongna 
Anga maiko nika aro ui’a uni kosako aro ka’donge chadengna pilak 
obostarango. Amen.

KATCHINIKE PARAKATANI 
Angni bebera’aniko mo’atna am’ja. Anga Isolni Kattao bebera’a, ka’donge 
chadenga aro ka’donge re’ruraa cheaniona jedakgipa obostarang 
ong’genchimoba.Isolna rasong ong’china!

 PORAIDAPANI 
Rom10:17

SAL 365 SASTRO PORAINA RA’BEANI -SAL  299
Jeremiah 46-47; Titus 3

SOMBAR, OCTOBER 26



30
www.goodnewsdailydevotionalteens.com

SALGIMIKAN CHARGE ONG’E DONGBOSALGIMIKAN CHARGE ONG’E DONGBO
1 Korinthi 14 :4 ( NLT)
Tongue chi bi’gipa mande antangko mangrakata, indiba Katchinikani 
Kattako agangipa mondoli gimiko mangrakata

Chadamberangni janggi tangani taraken joksolanga gita niknaba gnang: class 
rango, homework rango, pressure o, emotions o aro social mediao. Isol nangko 
mamingsaloba bangbang re’china tarijaha. Salanti tongues chi bi’e gisikni 
system ko charge ka’enga. Katta mangrakatani miksongani ortode rikkna (build 
up) ka’na, jekai ningoni charge ka’enga gita.

Nangni phone ko chanchie nibo. Na’a changsano charge ka’’eja aro salgimikna 
chu’ongnok ine ka’dong’ja maina na’a phone don’dikgija jakalenga. Batesa 
na’a charge ka’dapa. Apsandake, tongues chi bi’aniba salgimkan ong’a nangni 
gisiko bilgnange rakkibo. Bi’a changanti Isolni bilko, rongtale ui’aniko aro focus 
ka’anio ong’katata

Nangni bilgri ong’aona kingking sengani pal bimchipe tongues chi bi’gipa 
ong’bo, exam na skang. Stress ni somairango aro jrip jrip dakmiting somaio. 
Ia gisikni charge ka’ani nangni ka’donganiko rakkia, katchaata aro sramata. 
Jensalo nangni gisik charge ong’e dong’gen, kenani ga’aka, tomtomani 
chakata,aro nangni kam ka’ani salgimikan bil gapa

DA’ALNA BI’ANI
Apa, angko skibo gisiko charge ong’e dongkamna. Angko dakchakbo tongue 
chi bi’na pangnan aro bilo aro rongtale  ui’ao aro ka’dongao rerura’ana 
salantian. Amen

KATCHINIKE PARAKATANI 
Anga salantin gisiko charge ong’e dongkama. Anga bilaka, mangraka, focused, 
ka’donga aro bil ganatako man’a tongue chi bijringani gimin.

 PORAIDAPANI 
Jude 1:20

SAL 365 SASTRO PORAINA RA’BEANI -SAL  300
Jeremiah 48 -49; Philemon 

NA’AN SOLUTION ONG’ANA’AN SOLUTION ONG’A

Kolosi 1:27 B (KJV)
.... Kristo nango, rasongna ka’dongani

Nengnikarangchi nangko altuen dule niknaba gnang jekai skulni, 
relationship gruachi, jajaachi ba negativity chi. Indiba, solution nangona 
re’bajaengnaba gnang; maina ua Nango skangan dongman’jok. Kristo 
nango dong’ani miksong’ani ortode aganchakaniko rabitman’jok rikna 
(chase) nangjajok.

Na’a jakrara obostarangna mesokna nang’jajok. Jeo Kristo dong’a, 
wisdom, seng’ani aro direction rang jarikaijok. Gipin rang jajrengnaba, 
matnangnaba ba apsan biapko ong’e niknaba dong’a, indiba na’ade 
chemangimin biaponisa kam ka’engjok. Na’a kenaoni dakatjaengjok; 
indiba identity onisa dakengjok. Jensalo na’a nangni ningo sawa dong’a 
uko ui’gen ka’donganichi  kenchakaniko bodolna.

Isol nangko miksongchongmote nangni skulo, noko aro chasongo 
don’aha. Na’a uachi nengnikanirangko nie dongna gita ong’ja; batesa 
na’a uachi nengnikanirangko namate on’nasa ong’a. Jensalo na’a 
agangen, chanchigen aro kam ka’gen Kristo nangoni, obostarang 
ding’tanga. Na’ade problem ong’ja indiba Solution sa.

DA’ALNA BI’ANI
Apa, Nangko mitela Kristo ango tangengani. Angko dakchakbo 
ka’donge re’rurana angni identity aro Nangni Wisdom ko aro seng’aniko 
pilakchin gipatbo Anga jechi re’angoba.Amen

KATCHINIKE PARAKATANI 
Kristo ango tanga. Anga wisdom ko, answer aro solution ko rabita. Anga 
jechi re’angoba obostarang ding’tanga aro Isolni rasongko parapea.

 PORAIDAPANI 
Toeskia 4:18

SAL 365 SASTRO PORAINA RA’BEANI -SAL  301
Jeremiah 50; Ibri 1

ANGA NOKGIPA ONG’AANGA NOKGIPA ONG’A
Rom 12:1 (KJV)
Uni gimin Anga na’simangko molmola, jongadarang, Isolni ka’sachakachi, 
na’simangni be’enrangko tanggipa boli gita, rongtala, Isolna ra’chakgni 
dake on’bo; ua na’simangni kraa olakiani ong’a.

“Nokgipa” ong’ani miksongani nangni dakna skako jekoba dakani ong’ja; 
uni miksongani ortode miksongchongmote nangni janggiko Isolna on’anisa 
aro Uni wisdomko nangko dilchina on’anisa ong’a. Chadambe ong’e, 
ian nangni miksonganirangnaba, habit rangnaba, ripengrangnaba, gisiko 
chanchianirangnaba aro goals rangna ba kam ka’atpana man’a 

Jensalo na’a gisik mikasal ong’e antangko Isolna pakwatgen, unode na’a 
nangni janggi na daitoko ra’aa. Na’a pressure chi, trends ba emotions rangchi 
salonaniko dontonga aro name dake gisiko chanchie janggi tangna abacheng’a. 
Gipinrang ka’onangachi ba chanchipachi sason ka’ako man’naba gnang, indiba 
na’ade discipline o aro miksongao dong’na basee ra’aa. Iasa gisikni leadership 
(spiritual), nangni janggiko ningoni kosakona sason ka’ani ong’a (governing).

Na’a bilgripa ong’ja. Isol nanga maia mande ong’ani bilko basena amani bilko 
on’aha aro na’a uako maikai ra’chakgen una bilko on’aha. Jensalo nangni 
janggiko Isolna on’aha, jajaani sason ka’aniko gimata aro direction rongtale 
ui’na abacheng’a. Na’a obostarangni kokimao dosi donggipa ong’jaha; indiba 
uarangni nokgipa sajok Kristoo.

DA’ALNA BI’ANI
Apa, Anga angni janggiko Nangni on’a. Na’a angko miksong’chongmote 
janggi tangna dakchakbo seng’e basera’anirangko dakna aro salantio rongtale 
miksonganio reru’rana.

PROPHETIC DECLARATION
Anga Kristochi nokgipa ong’a. Angni janggi discipline o ong’a aro Isolsa dila, 
miksongchongmote aro Isolni wisdom baksa meligrike salantio

 PORAIDAPANI 
Galati 2:20

SAL 365 SASTRO PORAINA RA’BEANI -SAL  302
Luke 21:1-19; Gitrang 113-115

RASONG DAKA (SHOW OFF)RASONG DAKA (SHOW OFF)
2 Korinthi 2:14 (KJV)
Da’ao Isolna rasong ong’china jean an’chingko Kristoo pangnan 
cheatgipana aro pilak biapo an’chingchi Uko ui’anina bibako parapegipa 
Isolna.
Ia a’gilsako chadamberang pressure ka’aniko man’a antangtangko online o 
sakki on’e mesokna gita uamangni gadang (grade), mingsingani aro mikkang 
bimang dakanganiko mesokna gita. Isol nangko gisik ra’atenga Ua antangni 
dedrangko donnue don’ja; batesa Ua rasong dake mesoka Kristochi. Ia podo 
bilakbegipa noksako parapee mesoka; chongmotan bebera’giparangko Kristoni 
chemangipa re’e mesokanio dila amacha’ako mangipa manderang gita ong’gija, 
indiba Uni chemangipa sakki ong’esa.

Nikchina gita na’a gaoradake mesokna gita nangja, Jensalo Kristo nangni 
ningo dong’aha, nangni janggi ongtelari Uni “ Similani bibako” , ka’donganiko, 
gasubegipa ong’aniko aro favour ko watata. Gipin rang gisik on’anina rika indiba 
na’ade presence ko rabitgipasa. Nangni chusokani antangko ra’doani ong’ja; 
indiba uan Isolko manifestation ka’anisa ong’a.

Jechi na’a re’angoba, skulo, noko ba ripeng rango ong’ja maina, Isol Kristo 
nango maiko dakaha uko mesokenga. Na’ade amna jotton ka’gipa ong’jaha; 
indiba cheao re’gipasajok. Isol nangni janggichi rasong dakchina.

DA’ALNA BI’ANI
Apa, Nangko mitela angko dilenganina cheanio Kristochi. Angko dakchakbo 
ka’donge janggi tangna, Nangni gasubegipa ong’aniko angchi tengsuna one 
salantio. Amen

KATCHINIKE PARAKATANI 
Anga Isol ni chegipa trophy ong’a Kristoo. Angni janggi Uni gasubatsranggipa 
ong’aniko, favour ko, wisdomko aro cheaniko mesokgipa ong’a angna jechi 
re’angoba.

 PORAIDAPANI 
Kolosi 2:15

SAL 365 SASTRO PORAINA RA’BEANI -SAL  303
Jeremiah 51-52; Ibri 2

GISIKNI IMMUNITYGISIKNI IMMUNITY
3 Johan 1:2 (KJV)
Ka’sarang, pilakni kosako angni skaa na’simangni siloroani aro 
an’sengbaljokani ong’china jedake na’simangni janggi silroroa gita

Janggi pangnan nangni gisiko, emotions o aro decision o biapko 
dabia. Indake ong’genchimoba, nangni kosakoni (external) bil ningni 
obostaonisa aldue rakia (sustained).Gisikni immunity baria jensalo 
nangni janggi (soul) an’sengbaljoka aro Isolo silroroa unosa.

Bilakbegipa immune system gita jean nangni be’enko chelchake rakkia 
sabisioniko, apsandaken silorogipa janggiba kenaoniko, pressure 
oniko, jajaaoniko aro namgijagipa manderangonikp nangko chelchaka, 
Jensalo nangni janggiko Isolni Kattachi, bi’achi aro parapeachi aldugen, 
stress nangko altue sinjetna bil man’jawa. Gipinrang nengskime niknaba 
gnang indiba na’a antangde kimkime dong’a maina nangni bil ningonisa 
re’baa

Isolni skaani tangemangmang dong’ani ong’ja indiba chu’gimikgipa 
ong’atanisa; spiritually, mentally, emotionally aro physically. Jensalo 
nangni janggi silrorogipa ong’a unode tomtomani nangni ka’tongko 
rakkia, rongtale ui’ani nangni gisiko nanganiko sramata aro ka’dongani 
baria. Nangni janggiko rikbo salantin unon nangni janggi Isolni bilko aro 
cheaniko nikatpangpilgen.

DA’ALNA BI’ANI
Apa, angko dakchakbo angni janggi salanti silrorona gita. Angko 
bilakatbo ningoniko jedakode anga an’sengbaljokao, tomtomao, 
rongtale ui’a aro ka’dongao pangnan re’na gita.

KATCHINIKE PARAKATANI 
Anga janggi silroroenga salantin. Anga an’sengbaljokao, bilo, rongtale 
ui’ao, ka’dongao aro cheanio re’a Jisu Kristochi pangnan.

 PORAIDAPANI 
Toeskia 4:23

SAL 365 SASTRO PORAINA RA’BEANI -SAL  304
Kalimani 1-2; Ibri 3

SONIBAR, OCTOBER 31

KRISTO NANGNI NINGOKRISTO NANGNI NINGO

Kolosi 1: 27 (KJV)
Jerangna gipin jatrangni gisepo ia ning’tuani rasongni gamchatani 
mai uko uiatna Isol mangsongaha; uan na’simangni gisepo  Kristo, 
rasong na ka’dongani

Kristian ong’e Jisuko chelaoni bebera’ani mangmangsan ongaija, Indiba 
Ua nangni ningao dong’a uko ui’anisa ong’a. A’gilsak gimiko dakgipa 
nangni ningao dong’a; ian on’gimin chol ong’a maina Niam Gitcham 
ong’giparango dong’jachim. Uamang Kristo uamango ong’ani ortoko 
ui’jachim.

Sastroo iakoba agana, “ Uo an’ching tanga, ilenga aro janggi ong’ani 
dong’a”  unbaksa ine aganja batesa Uo ine agana. Uni ortode 
Kristoan nangni biap ong’a (location). Jensalo na’a iako ui’gen pilakan 
ding’tangatako man’a. Kristoo ong’ani ortode dongtongijagipa bilni 
ningao dong’ani ong’a, mamingba champenga aro sima ari ong’atna 
man’jawa nangko. Maia ong’na am’gijani dake nikachim uarang ong’na 
amba’aa maina nangni jeo biapko don’ani gimin.

PRAYER FOR TODAY
Gitel, Nangko mitela maina Ango Na’an angni biap (location) dong’ani 
gimin. Na’a angko bilakatkuchina, dilkuchina aro Nangni bil angchi kam 
ka’china da’alo.Amen

PROPHETIC DECLARATION
Kristoan angni (location) biap ong’a. Jisu Kristoo anga tanga, ilenga 
aro angni janggi ong’baani dong’a. Mamingba angko dontongatna 
man’jawa! Man’e cha’ani dogarang, namgipa an’sengbaljokani aro 
chusokani antangarin o’gen Jisuni Bimingo!

 PORAIDAPANI 
Watata 17:28 (KJV)

SAL 365 SASTRO PORAINA RA’BEANI -SAL  305
Kalimani 3-5; Ibri 4

NAMGIJAGIPA BAKRIMANAMGIJAGIPA BAKRIMA
1 Korinthi 15:33 (KJV)
Dakmajoako man’nabe: namgija bakrima namgipa bewalko nisitata.
Manderang dong’naba gnang nangni bakrimenggiparang na’a ui’a 
uamang nangna right manderang ong’ja nangni uamang baksa bakrimna 
nangijani, Indiba nangni gisiko na’a uamangni daka gita dakpajani gimin 
nangna mamingba nangejawa ine. Indiba Sastroo rongtalbe’en nangna 
agana,tolpinikako man’nabe ine. Badita na’a samingba somaiko re’ata 
inditasa na’a uamang gita ong’na abachengbaa.

Nangni bakrimenggipa manderang nangna gamchatako on’dapna ba 
ra’angna man’aia nangni janggioniko. Sastroo agana namgija bakrimani 
ba namgijako golpogrikani character ko ong’siata, uni miksongani 
ortode nangni bakrimenggipa manderango bil dong’a nangko ong’siatna 
ba nangko ra’dona.

Je manderang nangni gamchataniko nangna ondapjaenga ong’ode 
indide uamangko nangni janggio don’na gita nang’ja. Na’a sanbaksa 
golpoenga uko check ka’eba na’a ui’aigen mittam manderang Kristian 
ong’e nangni reru’raanio gamchataniko ondapja, goals ba mamingba 
nangni janggina man’dapani dong’ja.

DA’ALNA BI’ANI 
Gitel, Anga bi’a Na’a angna wisdom ko on’bo angko jemangan gisikni 
gita, janggi ni gita aro be’enni gita dalrorona dakchakjaenga uamangko 
ragalna gita.Amen.

PROPHETIC DECLARATION
Anga ragala saoba angni janggina gamchataniko on’dapjaode. Isolni 
skaani ango connect ka’na abachenga right manderang baksa Jisuni 
Bimingo!

 PORAIDAPANI 
Toeskia 13:20 (KJV)

SAL 365 SASTRO PORAINA RA’BEANI -SAL  306
Ezekiel 1-2; Ibri 5

SOMBAR, NOVEMBER 2

DUNA CHIKKING NAMBATADUNA CHIKKING NAMBATA

Daniel 1:20 (KJV)
Aro rajani uamango sing’anirango pilak gisik gnangani aro ma’sianio 
ua uamangko antangni pilak songnokni montol dakgipa aro peleki 
dakgiparangna bateba duna chikking nambate nikaha.

An’ching indakgipa somaio janggi tangenga jeon bangarangan nangni 
attention ong’anina dakgrikenga aro nangko Isoloniko salonrikna jotton 
ka’enga.Aro uan a’gilsak janggbatangenga aro bilakbatenga gita niknaba 
gnang Indiba chongmot de nangni tengsu’batani somaisa ong’a.

Daniel gita  aro uni ripeng rang gita chacha Babylon o. Uamang 
compromise ka’ana jechakaha. Gipinrangni uamangko jensalo 
bilgribatna ka’dongsoengon Indiba uamang duna chikking batesa 
ong’katbaaha. Maina? Maina uamangko maiba dalbatachi alduaha 
(sustained)

Ua apsan bilan nangoba kam ka’a.Na’ade ia a’gilsakni system gita kam 
ka’jaenga – Indiba na’a Isolni system gitasa kam ka’enga. Uni ortode 
na’a chakatna, kosako chadengna aro gipinrangni agana amsokgijani 
ramao chu’sokgipa ong’a.

PRAYER FOR TODAY
Salgini Apa, angko nangni Gisikchi gapatbo aro dilbo gasubegipa 
ong’anio re’na gita da’alo. Angko dakchakbo Nangni rasongko 
nangchakpilatna angni daka pilak kamrango Jisuni Bimingo. Amen.

PROPHETIC DECLARATION
Isolni Gisik ango dong’a aro anga ding’tangman’chagipa rule o kam 
ka’a. Anga duna chikking nambatgen angni pilak daka kamrango Jisuni 
Bimingo

 PORAIDAPANI 
2 Korinthi 5:20 (KJV)

SAL 365 SASTRO PORAINA RA’BEANI -SAL  307
Ezekiel 3-4; Ibri 6

MONGOLBAR, NOVEMBER 3

AGANEN DONGBOAGANEN DONGBO
Johan 6:63 (NLT)
Gisik mangmangsan jringjrotni janggiko on’a. Mandeni jotton ka’e 
chu’sokani mamingba ong’ja. Aro Angni na’simangna agangipa Katta Gisik 
aro janggi ong’a.

Kattarang gam’ani mangmangsan ong’ja, uarang mande ong’atani bilko 
ra’bita aro ong’ani bostu rang ko ilengatna man’a. Na’a maiko agana nangni 
chanchiako, nangni ka’donganiko aro nangni ilengani direction ko bimang 
ong’atna man’a. 

Jensalo na’a name agangen nangni future ni gimin, nangni goals ni gimin ba 
nangni obostarangni gimin unode na’a bebera’ako ra’dongenga aro antangko 
mikkangchi re’atna tarisoenga. Uni gimin skulo, business o ba nangni je 
kamkoba ka’enggipao ong’chong ka’dongan baksa aganbo. Antangko onia 
ka’e aganabe. Isol nangko banona ra’angenga uako bebera’aonisa aganbo, 
na’a da’o bano ong’enga uaoni ong’ja.

Aroba, gisik seng’bo namgija agangipana. Maina uan name altubea uano 
ga’akatna gita, namgijako aganjringani antangni gimin, antang nokdangni 
gimin ba antang obostarangni gimin nangko salrikna man’aia,uni gimin batesa  
namgipa kattarangko aganbo chongmotan ka’donganiko, ra’doaniko aro 
ka’dongako ra’baaniko.

PRAYER FOR TODAY
Salgini Apa, angko dakchakbo angni kattarang Nangni bebe ong’ani 
baksa meligrikatna. Pilak parakatgimin angni aganani patianirangko, 
an’sengbaljokaniko aro cheaniko ra’baa angni janggio.Amen.

PROPHETIC DECLARATION
Anga kattarangko kam ka’ata angni janggio patianirangna. Anga chegipa ong’a 
dosi ong’ggipa ong’ja. Angni agangimin pilak kattarang jerang Isolni Katta baksa 
meligrikjachim anga uarangko ragala Bilakbegipa Jisuni Bimingo! Amen.

 PORAIDAPANI 
2 Korinthi 3:6 (KJV)

SAL 365 SASTRO PORAINA RA’BEANI -SAL  308
Ezekiel 5-7; Hebrews 7

BUTBAR, NOVEMBER 4

MAEKANI (Separation)MAEKANI (Separation)
1 Peter 2:9 (KJV)
Indiba na’simang seokgimin ma’chong, raja ong’ani kamal aro 
rongtala jat, ding’tangmanchagipa manderang! Maikai na’simang 
andalaoniko an’tangni aiao inmanani seng’aona na’simangko 
okamgipani namarangko mesokgen.

Pilak Isol baksa chagrongani sikdikdik saksangrik maekataniko nanga 
jinmarangoni. Rongtalaniko chongmot ong’e talatani uan “ maekatani” 
(set apart) ba “ ding’tang dakani”. Isol nangni janggio maikoba dakna 
amani giminde nangni saksangrik aro gipinrangoniko maekataniko 
dabia. Nangni re’ronggipa biaprangchi na’a re’angjawaha! Jensalo na’a 
angangko saksan ong’atgen Isolni jakalana, unode nangni gimin pilakan 
ding’tang onggen.

Uni gimin jensalo na’a manderang ni nangko ripeng ine changiparangni 
watgale galako nikna abachenggen jegita minggija na’a uamangna 
ka’saako on’genchimoba, unode ui’bo na’an ua right candidate Isolni 
jakalako man’na sienggipa ong’a. Mittam obostarang rangitik ong’a 
nangni janggio celebration’na okamanni gita; Indiba jajrengnabe, Isol 
singhasonon ong’kuenga.

PRAYER FOR TODAY
Gitel, angko dakchakbo chu’gimik Nangni miksongana antangko 
maeke rakkina. Angko rongtale, ka’donge aro gisik on’e rakkibo Nangni 
skaanina  angni janggini pilak bakrango.Amen

PROPHETIC DECLARATION
Anga Isolni miksongana maekate rakkia. Rongtalanio re’ruraa, ka’donge 
janggi tanga aro Nangni skana gisik nange dong’kama. Mamingba 
angko Nangni daksogimin ramaoniko champengna gita man’jawa. 
Amen!

 PORAIDAPANI 
1 Pitor 1:16 ( KJV)

SAL 365 SASTRO PORAINA RA’BEANI -SAL  309
Ezekiel 8 – 10; Ibri 8

BRISTIBAR, NOVEMBER 5

ONATE DONGKAMBOONATE DONGKAMBO
Jakob 4:6 (KJV)
Ua ka’saako bangbate on’aha.Uni gimin Ua indake agana, Isol 
gaoradegiparangko champenga, Indiba ka’saako on’a onatgiparangna.

Dalbalsranggipa onataniko example on’ani  Sastroo uan Jisu ong’a. Ua Isol 
ong’genchimoba, Ua a’gilsakona re’baaha aro an’chingna chisolo si’aha. Jeni 
somaiona, Ua pilakon dontongatna manaiachim, Uni bilko mesokachi, ba Ua 
Isol ong’a ine sakkiko mesokachi indioba Ua Antangko onatna aro ka’saana 
basee ra’aa. Uani giminsa, Ua Antang janggiko an’chinga on’aha aro an’ching 
baksa dong’aha.

Sastroo an’chingna agana Ua onataniko duk chakmanani jamano, Jisu ko 
Pagipani jakrao a’songatna rimang’aha. Uachi an’chingna Bilakbegipa bebe 
ong’aniko mesoka: jensalo na’a antangko onate dongkamgen, Isol nangko 
ra’doa. Isol gaoradegiparangko champenga jemangan antangtangko kosak 
bate chanchia aro knatimna jechaka ba gipinrangoniko skie ra’na sikja. 
Antangko onate unon Isol nangko nangni chanchisokpilgijagipa biapona 
ra’dogen.

PRAYER FOR TODAY
Gitel Jisu, Nangko mitela angna bonkamgipa onatani example ko mesokanina. 
Gaoradeaniko angni katongo- oniko rakkibo aro angko dilbo Nangko mande 
ra’na gita angni daka pilak kamrango. Nangni favour angko jarik-china anga 
antangko onate dongkamgon.Amen.

PROPHETIC DECLARATION
Gitel Jisu, Nangko mitela angna bonkamgipa onatani example ko mesokanina. 
Gaoradeaniko angni katongo- oniko rakkibo aro angko dilbo Nangko mande 
ra’na gita angni daka pilak kamrango. Nangni favour angko jarik-china anga 
antangko onate dongkamgon.Amen.

 PORAIDAPANI 
Jakob 4:10 (KJV)

SAL 365 SASTRO PORAINA RA’BEANI -SAL  310
Ezekiel 11-13; Ibri 9

SKUBAR, NOVEMBER 6

LIFE IS SPIRITUALLIFE IS SPIRITUAL
Ephesis 6:12 (KJV)
Maina an’chingni dakgrika be’en aro an’chi baksade ong’ja, Indiba 
pamong ong’ani kosako, bilrangni kosako, aro andalako sason 
ka’gipa ia a’gilsakni kosako, aro namgija gisik chugipa biapko 
donggipa kotokrangni kosakosa ong’a.

Janggide gisik sa aro jekon na’a ong’engako nikenga ia a’gilsako uan 
gisikni songnoko ong’gimini bitekosa nikenga.

Uni giminsa namen nangchongmotgipa ong’a bi’jringgipa mande 
ong’na, na’a nangni wilwilao ong’enggipa  obostarangko aro a’selrangko 
nangni ku’rang aro bi’ao aganachisan ding’tangatna manaigen. Ragalna 
abacheng -boha agendako Isoloni ong’gijagipako nangni janggioniko

PRAYER FOR TODAY
Salgini Apa, angko dakchakbo ongtelarigipani apaloniko nikna gita aro 
bil baksa bi’na gita pilak obostarangni kosako. Angna ui’aniko on’bo 
mesoke on’a aro ragalna pilak diabolni planrangko.Amen.

PROPHETIC DECLARATION
Anga dakgrikna tariako man’aha aro chegipa ong’a pilak gisikni gita 
chadrapanio. Angni kosako maming dakgimin silchidare silrorojawa, 
anga cheanio, authority o aro tomtomao re’ruraa Jisuni Bimingo!

 PORAIDAPANI 
2 Korinthi 10:3-5 (KJV)

SAL 365 SASTRO PORAINA RA’BEANI -SAL  311
Like 21:20-38; Gitrang 116-118

SONIBAR, NOVEMBER 7

KA’SAA DILCHINAKA’SAA DILCHINA

Ge’eta gitalko Anga na’simangna on’a, na’simang saksa sakgipina 
ka’sagrikbo; jedake Anga na’simang-na ka’saachim. Iachi pilak 
manderangan ui’gen na’simang angni sninggiparang ong’a, 
na’simang saksa sakgipina ka’sagrikode.

Banga Kristianrang ia pod ni gimin ui’genchimoba, banga manderangan 
ua gita janggi tang’ja salantio. Chongmotgipa Kristian ong’a ine nangko 
agana man’ani chinde nangni ka’saana amani giminsa ong’a aro iachisa 
gipin toromrangoni chongmotgipa ding’tang ong’aniko ui’na man’a.

Jensalo na’a ka’onangako aro mitchiako ra’rikgen, unode nangni 
tomtomaniko aro na’a maikai janggi tanga uako gomal ong’ata. Uni 
gimin manderang maikai nangko jakala ni kosako ka’agape dong’ani 
pal ding’tangdakgipa ramako basebo. Chongmotan ka’saako basebo 
rakgenchimoba. Manderang uko man’a krajagenchimoba. Jensalo na’a 
uako dakgen unode na’a ding’tang ong’aniko nikgen.

PRAYER FOR TODAY
Gitel, angni kattarang, kamrango aro golpoanirang Nangni katongko 
mesokpilgipa ong’china. Angko jakalbo ka’saani me’dik gita da’alo, 
diabolni pilak planrangko gruate. Amen.

PROPHETIC DECLARATION
Anga ka’saao reruraenga. Anga angni ka’saako mesoka gipinrangna 
angni pilak daka kamrango aro golpoanirango Jisuni Bimingo 

 PORAIDAPANI 
Ephesis 5:2 (KJV)

SAL 365 SASTRO PORAINA RA’BEANI -SAL  312
Ezekiel 14-15; Ibri 10

ROBIBAR, NOVEMBER 8

BEBERA’AKO CHIN DAKGIPARANGBEBERA’AKO CHIN DAKGIPARANG

1 Raja 18:44a (KJV)
Aro changsnigipao indake ong’aha, ua inaha,nibo mandeni jak gita 
chonbegipa aram sagalgioni nadoenga….

Israel a’songo banga bilsirangna a’kal karap aro cha’asiachi duk 
ong’ako man’aha jena kingking Katchinikgipa Elijah parakatkija, “ Anga 
jimbea mikka wa’aani ku’rangko knaa.” A’gilsakni gita niatode mikka 
wa’a gamaniko knana man’ja Indiba gisik ningonide Elijah jimbegipa 
mikkani wa’baana dakani ku’rangko knana gita man’aha!

Katchinikgipani parakatgenchimoba, mikka rang’san wa’jaha. Elijah 
ni nokol chang dokna kingking chek ka’e niaha chonbegipa aram 
nadobaako nikna mikka wa’atako ra’bana skang! Bangarangan 
dakgualaniko daka mikka wa’aaniko rang’san niachi! Mamingsaloba 
Isolni chonbegipa chin on’aniko nikugalnabe Isol uko nangna nikchina 
gita on’a suakpilgipa re’baanina!. Ku’rachakan baksa mitelpilbo badita 
chele Isol nangko nangni janggio ra’angaha.

PRAYER FOR TODAY
Salgini Apa, angko dakchakbo ia bebera’ani chinko  ui’na aro Nangni 
somaio ka’dongna. Angni chakchikaniko bilakatbo aro pilak cholrang 
Nangni angna skang donso-gimin rang angko suakpilgipa patiaona aro 
breakthrough ona dilenga.

PROPHETIC DECLARATION
Anga knaenga suakpilgipa patianirangko, man’e cha’aniko aro favor 
ko angni janggio. Pilak chongipa cholrangba bebera’ani giminsa ong’a 
nangko dalbata breakthrough ona dilangenga. Anga paraka Isol patiani 
mikkako suakpile ango rupdapenga da’o aro mamingba dontongatna 
man ’jawa uko!.

 PORAIDAPANI 
Galati 6:9 (KJV)

SAL 365 SASTRO PORAINA RA’BEANI -SAL  313
Ezekiel 16-17; Ibri 11

SOMBAR, NOVEMBER 9

OLAKICHONGMOTGIPAOLAKICHONGMOTGIPA

Johan 4:23-24 (KJV)
Indiba somai rebaaha aro da’on ong’a, jensalo chongmot 
olakigiparang Pagipako gisiko aro bebeo chongmot olakigen: 
maina Pagipa indake olakigipa- rangkosa sandia. Isol Gisikan 
ong’a: aro Uko olakigiparang gisiko aro bebeo olakina nanga.

Sastroo agana Pagipa olakigiparangko sandienga Indiba maina Isol 
sandina nanggen? Maina olakigipa gimikande chongmot ong’ja. Mittam 
manderangko kosako ku’rang ga’sue niknaba gnang Indiba katongode 
Isolko chu’gimik don’ja.

Uni giminsa indake agana olakigiparang gisiko aro bebeo olakina nanga. 
Isol kam ka’giparangkosan ni’jaenga Indiba Ua katong sronggiparangko 
nienga. Olakichongmotgipa jean pilakon ketchio done Isolna chu’gimik 
gisik on’a maming dakmikani gri, maming champengani gri  na’a aro Isol 
mangmang. Uonisa jakgitelani, bilakani aro tomtomani re’baa. 

Jensalo nangni katong rongtalen, olakiani ongtelarigip ong’baa. Ua 
nangni ka’tong ningoni jokbaa draana nangijan.

PRAYER FOR TODAY
Apa angko champenggipa pilakonikon ragalbo aro angni olakianiko 
kosakgilgil ong’atgipako ragalbo. Angni ring:mitelani chongmotgipa 
katongoni ong’katchina. Jisuni Bimingo. Amen.

PROPHETIC DECLARATION
Anga Isolko olakina namnika. Angni katong pangnan Isolni mikkango 
ong’ggen. Pagipa kaket olakigiparangko amenga aro Ua angko 
man’aha. Praise the Lord!

 PORAIDAPANI 
Gitrang 100:4 (KJV)

SAL 365 SASTRO PORAINA RA’BEANI -SAL  314
Ezekiel 18-19; Ibri 12
 

 MONGOLBAR, NOVEMBER 10

NANGNI KATTARANGKO GITCHAE DONBONANGNI KATTARANGKO GITCHAE DONBO
Toeskia 18:21
Sia aro janggi sreni bilo ong’a: aro uamang uko namnikgipa uni 
biteko cha’gen

Kattarang namen bilgnang, uarang manderangko ra’dona ba ra’onatna 
manaia. Sastroo ba agana chongmotan sia aro janggi sreni bilo ong’a, 
uachi an’chinga mesokenga an’chingni agangipa kattarang baditan 
nangchongmotgipa ong’a.

Atchitaigimin Kristian ong’e, na’a ramramarigipa ong’jaha, nangna 
miksonganiko aro authority ko on’aha. Sastroo indake janapa na’a raja 
aro kamal ong’a., miksongani nangni kattarang jriako rabita. Na’a maiko 
agana uan nangni janggiko mande ong’anio bilgnangata aro nangni 
samtangtango donggipa manderangna na’an rama chongmot ong’a 

Uni giminsa name dake simsake aro miksongchongmote  agana 
nangchongmotgipa ong’a. Nangni kattarangko environmentko 
ong’atnasa, gipinrangko didianiko on’nasa aro nangni nangnika gita 
janggi tanganiko (create) ongkatatnasa nagni kattarangko jakalbo. 
Nangni ku’rang japang ong’a uni gimin hisapbo.

PRAYER FOR TODAY
Gitel, Nangko mitela angni kattarango Nangni bilko don’ahanina. 
Nangko mitela Gitel uandake ango gasubegipa ong’atna amani bilko 
man’anina angni kattarango. Amen

PROPHETIC DECLARATION
Angni kattarang aiao inmanpile bilko ra’bita; anga man’echa’aniko 
agana angni janggio, anga an’sengbaljokaniko agana angni janggina 
aro anga angni kosako  negative agangimin kattarangko dengala.Jisu 
ni Bimingo! Amen

 PORAIDAPANI 
Toeskia 12:18

SAL 365 SASTRO PORAINA RA’BEANI -SAL  315
Ezekiel 20-21; Hebrews 13

BUTBAR, NOVEMBER 11

ISOLNI PLANISOLNI PLAN

Jeremiah 29:11
Anga na’simangna chanchiarangko ui’a, Kotokrangni Jehovah agana, 
tomtomaniko, namgijako ong’ja, na’simagna silroroaniko on’a gita.

Sastroo an’chingna  agana Isolan. Alpha aro Omega ong’a Uni ortode 
Isol pilakon batanggimiko (past, present aro future ko) ui’manjok.

Nangni janggi tanganiko maikai nikgenchim uako skangan tarisamsoaha 
aro daksamsoaha Isolan ia a’gilsako ong’atna skangan. Indake 
onggenchimoba maia ong’na nangachim ua sesogiminko nangni dake 
dong’ani pal,na’a batesa nangni wilwilao donggipa bilrangchi altubee 
sason ka’aako man’a ba nangni antangna skaanio sason ka’aako man’a

Jongrang aro norang, Isolni plan chusokgipa plan ong’a!. Jensalo na’a 
Isolni chusokgipa plan o re’ruragen unode na’a chelchakako man’gimin 
ong’aha bobilni pilak plan rangoni !. Nangni janggina Isolni chusokgipa 
plan o re’rurana abacgengbo.

PRAYER FOR TODAY
Nangko mitela, Gitel Jisu, uandake Nango angni janggina chusokgipa 
plan ko sesoani dong’ahani gimin. Angni jakurangko dilbo aro angni 
katongko Nangni skaani baksa meligrikatbo. Amen 

PROPHETIC DECLARATION
Da’aloni anga, angni  janggina Isolni chusokgipa plan ko jarikgen, anga 
chusokna gita aro dalgipa ong’na gita abachenga ia saloni intal! Jisuni 
Bimingo.

 PORAIDAPANI  
Ephesis 1:4 (KJV)

SAL 365 SASTRO PORAINA RA’BEANI -SAL  316
Ezekiel 22-33; Jakob 1
 

BRISTIBAR, NOVEMBER 12

ISOLNI KURANGKO KNAANIISOLNI KURANGKO KNAANI

Johan 10:27
Angni mesrang Angni ku’rangko knaa, aro Anga uamangko ui’a aro 
uamang angko jarika.

Sakkiko man’gimin ong’aha chongmotan bi’sa atchina skangba, 
uamang maa paani ku’rangko ui’na gita man’a. Ding’ tang man’cha 
uamangni ma’giparangni ku’rangko. Ua ku’rang dong’toaniko ra’baa 
atchiani jamanba, uamang ongtelari response ka’aa maina uamang ua 
ku’rangko name ui’gimin ong’achim.

Apsan ramaon, Isolni dedrang ong’e, nangoba skangan Uni ku’rangko 
ui’na amani bil dongjok. Maina na’a Uoni atchigipa ong’a, uni gimin Uni 
ku’rang nangna a’gitalgipa ong’jaha, Indiba uan ongtelarigipa ong’aha.

Badita na’a Uni Katta baksa somaiko re’atgen aro knatimgen, inditasa 
na’a Uni ku’rangko name dake ui’na abachengbagen. Bi’sa gita chacha 
pangnan knatimjringa- achi, na’aba Isolni ku’rangko ui’ao dal’roroa aro 
Un baksa connect ong’e dongkamachi. Na’a neng’na nang’jaha Uko 
knatimna gita, maina na’a skangan Uni ku’rangko ui’manjok.

PRAYER FOR TODAY
Nangko mitela, Gitel Jisu, anga Nangni mes ong’a aro anga Nangni 
ku’rangko knaa. Angko dakchakbo mikrakao dalrorona Nangni dilanio 
aro Nang baksa connect ong’e dong’na gita. Amen.

PROPHETIC DECLARATION
Anga Isolni ku’rangko rongtale knaa aro anga altuen ui’a. Anga Uni 
dilanina namen gisik rakgipa ong’a aro Uni ku’rang angna ui’mangimin 
ong’a. Jisuni Bimingo 

 PORAIDAPANI 
Johan 16:13

SAL 365 SASTRO PORAINA RA’BEANI -SAL  317
Ezekiel 24-36; Jakob 2

FRIDAY, NOVEMBER 13

BILNI NINGAOBILNI NINGAO

Ephesis 5:18 (KJV)
Aro chuchi pekatnabe, uano dugaa namgija gnang; Indiba Gisik 
Rongtalgipa baksa gapate dongbo 

Sastroo agana, “Chu baksa pekate dong’nabe, Indiba Gisik Rongtalgipa 
baksa gapate dong’bo”. Gisik ni bilni ningao dong’ani miksongani ortode 
Isolko nangni chanchiarangko, kattarangko, aro kamrangko dilna on’ani 
ong’a dikdiksana katchaaniko on’gipa ba jajaatanirang na on’ani palo.

Jensalo na’a Gisik Rongtalgipa baksa gapatako man’gen, nangni janggi 
ka’saako, katchaako, tomtomako ong’katata aro pilak chusokanirangan 
nangko Isolona salbakbaa. Nangni decision rang, relationship rang, aro 
salantini kamrang Uni bil aro miksonganiko mesokpangpila abachenga.
Gisiko (Spirit) basee ra’bo pilakni kosako nangni gisiko aram pindapani 
ba nangko Isoloniko chelatgipa gisikni kosako.Uni bilsa nangni janggiko 
bimang ong’atchina unon nibo pilakan apsan ritingrango dong’na 
abachengbagen Isolni chusokgipa plan o.

PRAYER FOR TODAY
Nangko mitela, Gitel Jisu, angko Nangni Gisikchi gapatenganina. Angko 
dakchakbo Nangchi dilako man’na gita angni pilak daka kamrango. 
Angni chanchiarang, kattarang aro kamrang Nangni dongpaaniko 
mesokpangpilgipa ong’china angni janggio.

PROPHETIC DECLARATION
Anga Gisik Rongtalgipachi gapatako mangimin aro Uni bilchi dilako 
man’gimin ong’aha. Angni chanchiarang, kattarang aro kamrangko 
Isolchi dilako man’aha.

 PORAIDAPANI 
Rom 8:11

SAL 365 SASTRO PORAINA RA’BEANI -SAL  318
Luke 22:1-30; Gitrang 119:1-888

SONIBAR, NOVEMBER 14

DING’TANGMANCHAGIPA BEBERA’ANIDING’TANGMANCHAGIPA BEBERA’ANI
Mark 11:23
Maina bebekon Anga na’simangna agana, jeba ia a’briko ingen, 
jitangako man’bo aro sagalo galonako man’ebo; aro ua uni ka’tongo 
ken’chakgija ong’e uni ka’tongo bebera’ode ua uni agangiparang una 
indaken ong’ggen; aro uni agana pilak gitan una ong’ggen 

An’ching bebera’ani aro ka’dongani gimin namen aganbea (Faith/Hope) 
aro uarang namen nangchongmotgipaba ong’a,indake onggenchimoba 
ia minggnini dingtanggrikanirang dong’a. Ka’dongani (Hope) 
mangmang chu’ongja nangni maiko man’a skaa uana. Hope goal ko 
taritimgipa ong’a aro Bebera’aara (Faith) ong’aha ua ka’dongako (Hope) 
man’atgipa ong’skaa. Uandaken bebera’ani (faith) nangko dakchakgipa 
ong’a nangni maiko dake don’soachim uako man’atna gita 

Aro indinesa agana na’a ia a’brina agangenchimode, je a’brinaba, ine 
aganja aro uan dingtangmancha’gipa a’brikosa miksonga. Jensalo 
na’a dingtangmancha miksongchongmotgen aro dingtangmancha’gipa 
direction dong’gen.
Unode nangni goal robol kalanio nambatsranggipa team ong’naba 
dong’a  Indiba badita goal rangko na’ara man’a nangnikenga. Ku’rang 
gamramramaigipa ong’ainabe jensalo na’a bigen, dingtangmancha’gipa 
ong’bo. Goalko tarie donsobo aro bebera’ako jakalbo uako man’atna 
gita.

PRAYER FOR TODAY
Nangko mitela, Gitel Jisu, angna bebera’ako chu’sokatna on’anina. Anga 
Nango ka’dongengon, pilak a’brirang angni mikkangoni jitangchina. 
Amen

KATCHINIKE PARAKATANI 
Anga pilak dingtangmancha’gipa a’brirangna agana angni janggio, aro 
uan jitangna nangchongmota. Angni bebera’a bimchipa, gisik on’a aro 
kam ka’gipa ong’a Bilakbegipa Jisuni Bimingo.
 PORAIDAPANI 
Mati 21:22

SAL 365 SASTRO PORAINA RA’BEANI -SAL  319
Ezekiel 27-29; Jakob 3

ROBIBAR, NOVEMBER 15

WA’ALO ONG’BOWA’ALO ONG’BO

Abachenga 3:24
Aro indake Ua mandeko arikataha; aro Ua salaramchi Eden bariko 
nitimchina Cherub sagrengko aro  pilakchinan wilwilna man’gipa 
rikrak rikrak ching’ggipa tonualko don’aha boljanggini ramako 
nitimchina gita.

Isolni singhasoni mikkango, Seraphim sagre wa’alni chankolo re’ruraa 
aro diabolba, ga’akgimin Cherub sagre aro uno ongtelarigipa wa’al 
gnang. Indiba iano ningtuako ui’aniba dong’skaa, chongmotan uni 
chadrapniko amaniba (defeat) wa’alsan ong’skaa

Jensalo Johan napolatgipa Jisuko ui’ate on’aha, ua indine aganaha Ua 
na’simangko chio aro wa’alo napolatgen ine. Ua wa’al Gisik Rongtalgipa 
ong’a aro Ua skangan nango dong’manjok. Aro ian nangni gisikni DNA 
ong’a.

Jekoba diabol nango goatchina, wa’alchi aganchakbo. Kristona 
walchaagipa ong’bo. Ka’donge re’rurabo, pilak chadrapanirangko 
mikkangchakbo aro skangan nangni ong’gimin ua cheanio ka’dongbo. 
Nangni ningo dong’gipaan ia a’gilsako donggipa pilakna bate bilakbata.

PRAYER FOR TODAY
Nangko mitela, Gitel Jisu, Nangni wa’alko angni ningao donenganina 
Gisik Rongtalgipachi. Ua wa’alko angni katongo chingchaatbo aro 
angko dakchakbo ka’donge re’rurana gita Nango.Amen

PROPHETIC DECLARATION
Anga Kristona wa’alchaao ong’a, Gisik Rongtalgipani bilko gapataha. 
Isolni wa’al ango tanga aro uan bobilni pilak kamrangko nisiata. Anga 
ka’donge re’ruraa cheanio Jisuni Bimingo 

 PORAIDAPANI 
Ibri 1:7

SAL 365 SASTRO PORAINA RA’BEANI -SAL  320
Ezekiel 30-32; Jakob 4

SOMBAR, NOVEMBER 16

KA’SACHENGGIPAKA’SACHENGGIPA
Parapea 2:4
Indiba Anga na’simangko manengani gnang, maina na’simang 
na’simangni ka’sachenggipako watgalaha.

Uan namen altubegipa ong’na man’aia na’a Isolni kamrangko 
jakchakpilgija ka’aachi Isol baksa somai re’atanikode gualna gita man’aia. 
Na’a pilakni gita ong’akon dake dongengnaba gnang manderang ko 
dakchakani gimin, mandolio bimchipani gimin, gipinrangna dangdike 
on’engani gimin na’a antangko bilongen gasubegipa ong’e niknaba 
gnang beben uarangba namen namgipa kamrangan ong’a. Indiba 
uanaba namen batgipaba aro namen nangchongmotgipa dongtaiskaa.

Sastroo, Isol iako mesoke on’a manderang jensalo  nama kamko 
kamrangko dake dong’engon uamang uamangni “Ka’sa chenggipako” 
gimataha”, ua kaket ka’sagipako, Un baksa personal connection 
ka’aniko. Aro uan ding’tang ding’tang kamrangko ka’e jakchakgijanichi 
relationship ko gualani japangde ong’a.

Uni gimin ian gisik ra’ataiani:  Isolni kamrangko ka’ani mangmango gisik 
onainabe indiba Isolna gisik on’naba gisik nangbo. Bi’na gita somaiko 
ra’bo, chanchibewale nipilna, olakina aro Un baksa connect ka’na 
mangmangba somaiko ra’bo maming jajaatanirang gri.

PRAYER FOR TODAY
Nangko mitela, Gitel Jisu, Nangni angna dondikgija ka’saanina. Da’alo 
anga angni katongko Nangnan on’plenga pakwaktaienga angni janggiko 
chugimik Nangni jakon. Amen.

PROPHETIC DECLARATION
Da’alo anga angni katongko gital daka Isolna. Anga pakwaktaia 
on’kangtaia angni ka’saako Rajarangni Raja na . Anga Isol baksa 
sakremtaina aro anga Uni ka’saako name man’aha. Amen.

 PORAIDAPANI 
2 Serikani 7:14 

SAL 365 SASTRO PORAINA RA’BEANI -SAL  321
Ezekiel 33-34; Jakob 5

MONGOLBAR , NOVEMBER 17

KEMA KA’GIMINKEMA KA’GIMIN
2 Korinthi 5:17
Uni gimin saoba Kristoo dong’ode, ua gital dakgimin ong’a 
gitchamrang gimaha; nibo, pilakan gital ong’aha

Kristo an’chingko jokatahaoba Uni si’achi aro chakatpilachi, banga 
Kristianrangan uamangni gitcham janggi tangaon bonkuenga aro dosi 
ong’anikon rakkikuenga uamangko jokatahani jamanba. Indiba uan 
Isolni nangna nangnika gita ong’ja.

Ia dalbegipa ong’ani a’selde maina banga manderangan chu’gimik 
ui’jani a’selsa ong’a kema ka’anira maina chongmot ong’achim uako. 
Jensalo Isol kema ka’aha an’chingko chisolchi, Ua an’chingni paprang 
mangmangko pindapaijaha Indiba chu’gimikon bonpile se rakkianikoba 
rongtale kimitaha

Indake chanchibo: niamo, jensalo sakoba uni pilak dosi rangko 
rongtalatman’ahaode,uni dosiko se rakkiani mamingsaloba dong’jaha.
Apsan dake Kristoba nangna dakaha. Ua nangko kema ka’aa 
mangmangsan ongaija, Ua nangna gital abachenganikoba on’aha. Uni 
gimin nangni gitchamo na’a ong’jajok. Nangko nangni dosichi chanjajok. 
Kristoo, na’a gital dakgimin mande ong’aha.

PRAYER FOR TODAY
Nangko mitela, Gitel Jisu, angko chu’gimik kema ka’ahani gimin 
aro angko gital dakahani gimin. Angko dakchakbo pilak dosi ong’e 
nikanirangko re’angatna aro gital janggio Nangni angna on’giminko 
salbakna gita .

PROPHETIC DECLARATION
I am forgiven and made new in Christ. My past is wiped clean, and I 
am no longer defined by my mistakes. I live boldly in the grace of God.

 PORAIDAPANI 
1Johan 1:9 (KJV)

SAL 365 SASTRO PORAINA RA’BEANI -SAL  322
Ezekiel 35-36; 1 Peter 1 

BUTBAR, NOVEMBER 18

MIKSONGAGNANG ATCHIAMIKSONGAGNANG ATCHIA
Ephesis 2:10 (KJV)
Maina an’ching Uni jakni dakgimin kam ong’a, Jisu Kristoo nama 
kamrangna ong’ataha, jekon Isol skangan ordain ka’aha an’ching 
uarango re’rurachina.

Nangni miksonganiko ui’ani ming’sa namen nangchong- motgipa ong’a 
nangni chu’sokanina. Banga manderangan chu’sokgijaniko man’a aro 
uam uamang changa sapani griani gimin ong’ja Indiba uamang gisik 
on’ako gimatani giminsa aro uamangko mamingsaloba ua kamna 
okam- jachim uana jaku de’ani giminsa ong’a.

Nangni simao dongkambo. Jensalo na’a Isolni nangko maina okamaha 
uano gisik nangode, uano susagrikani dong’ja, pressure dong’ja batesa 
rongtalen ui’ani aro dalroroani dong’a.Jisu Antangba indine agana, “Iani 
giminan Anga atchiaha”  Ua Uni miksonganiko ui’aha aro gisik nange 
dongkamaha aro na’a nikaba nikaha baditan Ua namgniko ong’ataha.

Isol nangko nangni nokdango don’aha, nangni environment o aro 
Nangni biapo miksongani japang gnang Uni gimin uana ka’dongija aro 
dale ra’gija daknabe. Na’a iano miksonga gnangsa ong’a. Uni gimin 
gisik nange dongkambo, nangni somaiko name jakalbo aro nangni 
mande ong’ani bilko jakalbo je biapo Isol nangko don’aha.

PRAYER FOR TODAY
Gitel angko dilbo jaku anti angni ga’aao aro angna rongtale ui’aniko 
on’bo angni decision ra’ao. Angko dakchakbo ka’donge rerura’na 
Isolni miksongao,ui’e Na’an angni ramako mesoke on’timenga, Jisuni 
Bimingo.Amen.

PROPHETIC DECLARATION
Gisik Rongtalgipa angko dakchakgipa aro dilgipa ong’a, anga Isolni 
miksongao rongatale nikan baksa re’enga Jisuni Bimingo!

 PORAIDAPANI 
Gitrang 138:8 (KJV)

SAL 365 SASTRO PORAINA RA’BEANI -SAL  323
 Ezekiel 37-39; 1 Pitor 2

BRISTIBAR, NOVEMBER 19

DALE MIKSONGBODALE MIKSONGBO
Ephesis 3:20 ( KJV)
Aro da’o an’chingo kam ka’gipa bil gita, an’chingni pilak bi’ani aro 
chanchianina bate namen suakpilen dakna am’gipana.

Na’a dakna amani bilko man’aha gipin dakgiminrango dong’gijako, Isol 
gasubegipa changa sapani bilko nangni ningao donjok Ugitan ong’china. 
Indiba uako jakalnasa. Na’a ui’na gita nanggen Isol maikai ong’ataha. 
Sastroo ramako mesokaha: Isolo Katta dong’aha, Gisik re’jitaha aro Ua 
aganaha. Aro uadaken ong’aba ong’aha. Aro uan Isolni Katta baksasa 
abachengaha. Odai podko sandibo, uasa nangni pangchakani, uni 
jamanode chanchichipatbo aro nikatbo ong’enganirangko nangni 
janggio. Uani gimin ningtubee aro pangnan chanchibewalbo jena 
kingking na’a katong tango chongmot ong’e nikkuja. Aro uasa 
chanchibewalani ong’a.

Uani jamano, aganbo. Parakatbo Isol nangni gimin maiko aganachim, 
chongmotan nangni an’sengbaljokani, nangni future, nangni chu’sokani. 
Ka’dongchakgijaniko aganabe, Indiba bebera’onisa aganbo. Aro 
uarang skangan chongmot ong’aha gita kam ka’bo. Jensalo na’a uako 
dakgen unode Isol maikai ong’ataha unbaksa na’aba meligrikatpaenga, 
ong’gnirangko a’gitalona okamenga na’a uarangko nikna skangan.

PRAYER FOR TODAY
Nangko mitela, Gitel Jisu, gasubegipa bilko angni ningo don’anina. Angni 
janggi Nangni suakpilaniko mesokpilchina aro pilak niksamsoanirangko 
a’gitalona angna chongmot ong’atchina Nangni daksogiminko. Amen

PROPHETIC DECLARATION
Anga dalako niksamsoa aro Isolni Katta baksa meligrikatata 
angni janggiko. Angni chanchia, agana, aro daka kamrang Uni 
ku’rachakanirango ong’a. Anga chu’sokaniko, favour ko aro dalgniko 
angni janggiona okama Jisuni Bimingo!

 PORAIDAPANI 
Philippi 4:13 (KJV)

SAL 365 SASTRO PORAINA RA’BEANI -SAL  324
Ezekiel 40-41; 1 Pitor 3

SKUBAR, NOVEMBER 20

FAVOURFAVOUR

Gitrang 5:12 (KJV)
Maina Na’a, Jehovah, toromi ong’gipana patigen; danilchi Na’a Uko 
mikchaachi dulgen

Favor ko talatani nitoako (fair) miksonga, Isol favor ko sawa favor 
dong’a uko baseaha aro uan uamang maiko dakaha ua favor man’na 
gita uano pangchakja. Favor ni chongmot ong’anide nitoani (fairness) 
gimin ong’ja, Indiba uan grace ni giminsa. Jisuchi, nangna mandapaniko 
on’manaha, Isolni favor dogarangko kulina man’gen nangni jakurangko 
dilna aro nangko rakbegipa obostrangoni kosako chakatna dakchaka.

Uni miksongani nengnikanirang dong’jawa indake ong’ja Indiba 
uni miksongani na’a uarangko saksan chagrongjaenga, aro uarang 
nangni janggina bonkamaniko agana nang’jawa. Isolni dedrang ong’e, 
na’a ka’dongna gita man’gen jedakgipa obostrang nangni kosako 
re’bagenchimoba, Isol nangko chelchakna aro ra’angna bil dong’a. 
Jensalo na’a Uni Kattao aro Uo ka’donge tangna skie ra’gen, unode 
Ua favor nangna chongmotgipa ong’e mesokgen aro uan nangko 
mikkangchi ra’anggen nangni ka’dongsoana baten.

PRAYER FOR TODAY
Nangko mitela, Gitel Jisu, Nangni grace na aro favor na angni janggio. 
Nangni favor angko jakgitelata aro sima arini nalsao gasubegipa 
ong’atna dakchaka.Amen.

PROPHETIC DECLARATION
Angni janggio favour dong’a, Jisu chi ango grace dong’a angni 
changasapani abani nalsao chusokna gita. Angna mamingba susagrikna 
nangani dong’ja. Hallelujah!

 PORAIDAPANI 
Proverbs 3:4-5 

SAL 365 SASTRO PORAINA RA’BEANI -SAL  325
Luke 22:31-46; Gitrang 119:89-176

 SONIBAR, NOVEMBER 21

AN’SENGANI ALTUAAN’SENGANI ALTUA

Mati 15:26
Indiba Ua agane inaha,  “ Bi’sarangni cha’aniko ra’e achakna on’ara 
namja”

Sastroo, Jisu an’senganiko cha’ani baksa (bread) tosusaa, maiba 
altugipa nangchongmotgipa aro Isolni dedrang na miksonganisa 
ong’achim. Miksonganide an’sengani maiba chelaogipa ba ong’na 
amgija dake nikani ong’na nang’jawa, Indiba maiba Isolni simsakgipa 
aro on’gipasa (provides) ong’a.
Uni giminsa banga changon manderang agana “ An’sengani ALTUA” 
, aro uan obostrang dugajani gimin dake ong’ja, Indiba Isolni bil aro 
ka’saani pilak nengnikanirangna bate dalbatani gimin sa ong’a. Banga 
ding’ tang ding’tang sakki on’anirangko man’aha manderang ni 
an’sengpilaniko aro bebera’achi ding’tang ong’aba ong’aha.

Isolni dedrang ong’e, nangko Uo bebera’china gita didia angni an’seng 
baljokanio aro angni janggio. Kenao janggi tangani pal bebera’aniko 
basee ra’bo Jisuni skangan dakgimin kamo aro uni bebe ong’ao 
nengtakbo. Bebera’ako donbo, ka’donge dongkambo aro ka’dongbo 
Isol nang baksan ong’a nangni pilak jaku antini ramarango

PRAYER FOR TODAY
Nangko mitela, Gitel Jisu, divine healing ni gift ko on’anina. Angko 
bilakatbo, chelchakbo aro angko jakgitele rakkibo sabisioniko angni 
janggi tanga salrang dipet. Amen

PROPHETIC DECLARATION
Da’aloni dipet, anga divine health o janggi tanga. Anga mamingsaloba 
salsana sajawa angni janggi tangani salrango Jisuni Bimingo!

 PORAIDAPANI 
1 Pitor 2:24 

SAL 365 SASTRO PORAINA RA’BEANI -SAL  326
Ezekiel 42-44; 1 Pitor 4

NA’A MAIKO NIKANA’A MAIKO NIKA

Mati 6:22
Nangni mikron tochrini chakki ong’a jean nangni be’ena seng’ako 
on’a. Jensalo nangni mikron rongtalen nangni be’en gimikba 
seng’anian gapa.

Nangni mikron ia a’gilsako nikna mangmangsan ong’aija, uarang nangni 
janggi aro gisikna kelki ong’a. Na’a maiko nika uan nangni jakuko 
bimang ong’ata nangni destiny ona. Elijah Elishana aganaha, “ Na’a 
angni re’angako nikgenchimode’. Ua ramram mikronariko aganjaenga, 
Indiba gisikni mikronrangkosa, chongmotan Isolni nangna chimonge 
donsogiminrangko uarang ong’na skang niksona amani gisikni 
mikrongrangkosa miksonga.

Nangni gisikchi nikani nangna patianirangko ra’bana gita man’a nangni 
janggina. Abraham a’songrang Pagipa ong’baa maina ua gisikni 
mikrongrangchi skang nikmanahachim. Dogamdot gita chelbeaoniko 
nikatna ama mande ni nikna amani nalsaoniko, na’aba gisikni 
mikrongrangchi nikaniko skie ra’na gita man’gen. Antangko sima ari 
ong’atnabe dambe ong’ani gimin. Na’a nangni gisik ni mikronchi nikna 
man’ode indide na’a uarangko nangni janggio man’na gita amgen.

PRAYER FOR TODAY
Nangko mitela, Gitel Jisu, suakpilgipa janggi aro bariani Nangni angna 
ku’rachakgipako on’anina. Nangni patiarang, gamjinrang aro cholrang 
angni janggio jokenga aro Nangni namani angko jarikchina salantio.
Amen.

PROPHETIC DECLARATION
Anga suakpilgipa janggi aro barianiko nika. Man’e cha’ani angnin ong’a. 
Chusokani angnin ong’a! Angni future teng’sua Jisuni Bimingo.

 PORAIDAPANI 
Luke 11:34

SAL 365 SASTRO PORAINA RA’BEANI -SAL  327
Ezekiel 45-46; 1 Pitor 5

FELLOWSHIPFELLOWSHIP

1 Johan 1:3
Jeko chinga nikaha aro knaah, uko na’simangnaba china aganata 
maikai na’simangba ching baksa bak man’pa-gen aro chingni bak 
man’paade Pagipa baksa, aro Uni Depante Jisu Kristo baksa gnang.

Mingsa Kristianrang Isolni kam ka’aniko nikna man’jani a’sel japangde 
uamangni janggi tangao uan uamang Isol baksa somai re’ataniko 
ramram dake ra’ani a’sel ong’a. Maming dingtangmancha’ somai 
donani gri, mangmang jeni somaioba skaramram aro janggi tangao 
namen jakchakgijani Isolko ketchiona sikdoate gala.

Banga dingtang dingtang jajaatanirangchi, gisik on’a ba Isolni ku’rang 
maiko aganenga uko knana namen rakna abachengbaa. Bi’anide 
dondikgija aganmangmangaigipa ong’ja jena kingking nangni gisik 
nengkujana, Indiba uan chongmotgipa fellowship ka’anisa. Aro uan Isol 
baksa connect ka’ani somaisa ong’a, knatimani aro nangni katongko Un 
baksa meligrikatbo nangni janggina Uni plan baksa. Miksongchongmote 
abachengbo. Una dingtang- mancha somai donbo, jajaatgiparangko 
ragalatbo aro connection ko rikbo indake dakosa chongmotgipa 
dalroroanirang ong’a.

PRAYER FOR TODAY
Nangko mitela, Gitel Jisu, Nang baksa fellowship ka’na giftko on’anina. 
Anga ningtubate an’chingni fellowship ko dalbatatgen ia bilsio! Amen.

PROPHETIC DECLARATION
Anga miksongchongmote fellowship ka’aa Isol baksa. Anga somaiko 
re’ata Un baksa salantini,knatimachi, skie ra’anirangchi aro angni 
katongko Uni plan baksa meligrikatachi.

 PORAIDAPANI 
1 Korinthi 1:9

SAL 365 SASTRO PORAINA RA’BEANI -SAL  328
Ezekiel 47-48; 2 Pitor 1

Butbar, November 25Butbar, November 25
Ephesis 6:11
Isolni chu’gimik silchidare ko ganbo, diabolni namgija dakanirango 
chadengna amna gita.

Jensalo maikoba palman’ahaode uni miksongani uko brepilna 
man’piljaha! Sastroo an’chingna indake agana an’chingko damchi 
breaha, aro ua damko jensalo Kristo siaha unon Ua gamaha! Da’ode 
na’a Isolnisajok.

Indake onggenchimoba, jensalo na’a bikpile dakna abachengon Isolni 
Kattao maiko agana uako,indide na’a antangko diabolko nango napna 
cholko on’enga. Sastroo agana Isol pilak silchidareko ganbo jedakode 
diabolni namgija dakani salo chadengna amna gita. Jensalo na’a Isolni 
chugimik silchidareko ganjaode, unode na’a doga oe on’enga jean 
nangko champenggipani kosako chadengna amani bilko!

Ian namen nangchongmotgipa ong’a “Palmangipa mande ong’na” 
Kristo na. Skul o dingtanggipa ong’bo, nangni ripengrangni group 
dingtangipa ong’bo aro nangni nokdango dingtanggipa ong’bo!

PRAYER FOR TODAY
Nangko mitela Gitel Jisu, angko breenganina Nangni gamchatbegipa 
an’chichi. Angna ka’donganiko on’bo angni bebera’ao kimkim 
chadengna gita aro angni samtangtango donggiparangko mande 
ong’anio bil ganatna gita. Amen

PROPHETIC DECLARATION
Anga Kristona palmanjok. Anga Uni chugimikan ong’jok aro maming 
dakgimin bobilni silchidare angko dangtapna man’jawa. Anga ka’donge 
dingtanganiko ong’atgipa, Uni bebe ong’ao aro bilo re’ruraenga angni 
janggini pilak biaprango.

 PORAIDAPANI 
1 Korinthi 6:20

SAL 365 SASTRO PORAINA RA’BEANI -SAL  329
Daniel 1-2; 2 Pitor 2

TOROMI ONGMAN’JOKTOROMI ONGMAN’JOK
Rom 5:27
Maina saksani namgija dakachi sia saksachi pamong ong’ahaode, 
batesa ka’saani aro toromi ine inako on’ani suakako man’giparang 
janggio saksachi, chongmotan Jisu Kristochi Pamong ong’gen

Jensalo manderang knaa “ toromi ong’ani” gimin”. Banga Kristianrangan 
chanchia, “ Anga chusokgipa ong’na nanga” ba ‘ anga uako kamaina 
nanga.” . Indiba Sastroode toromi (righteousness) ong’aniko gift inesa 
agana. Aro ua gift ara nangni maikoba kamaie man’gipa gift ong’jasa, 
Indiba na’a ua giftko indin rachakmangmangaigipasan ong’a.

Toromi ong’ani maiba nangni nama kamko ka’e man’gipa ong’ja. 
Indiba uan indin damgri sakantinan on’ giminsa jerang Jisu ko rachaka 
uarangna. Uana na’a kamai ka’na nangja, maina uako Isol skangan 
nangna on’mangiminsajok.

Uni gimin diabol nangko chanchiatna on’nabe chongmotan nangni kam 
ka’achi toromi ong’aniko man’atna ama ine. Aro uan na’a maikoba dakani 
gimin ong’ja, indiba nangni bebera’ani giminsa ong’a Jisu ni skangan 
dakgiminrango. Da’o jensalo Isol nangko nigen, Ua nangko Jisu gitasa 
nienga. Nangni kam uako kamaiani ong’ja Indiba rachakanisan aro uano 
re’ruranisan ong’a.

PRAYER FOR TODAY
Nangko mitela Gitel Jisu, toromi ong’ani giftko on’anina. Angni janggi 
Nangni rongtalaniko mesokpangpilchina aro angko jakgitelao, favor o 
aro cheanio re’rurana on’bo, Jisuni Bimingo. Amen

PROPHETIC DECLARATION
Anga toromi ong’gimin ong’a Kristoo. Anga uana kamai ka’na nang’jaha, 
maina Jisuan angna toromi ong’ani giftko on’manaha.

 PORAIDAPANI 
Gitrang 5:12

SAL 365 SASTRO PORAINA RA’BEANI -SAL  330
Daniel 3-4; 2 Pitor 3

KATTAO JA’DIL SU’AHAKATTAO JA’DIL SU’AHA
2 Pitor 1:12 (KJV)
Uni gimin anga  iarangni gimin na’simangko gisik ra’atna pangnan 
simsakge; na’simang iarangko ui’a aro dongenggipa bebekon 
mangrakahaoba.

Isol nangko pilakna bate nambate ui’a, Ua nangko dakaha aro nangni 
gimin pilakon ui’a. Uni gimin jensalo Isol nangna agangen, uan skatang 
aganja. Ua miksonganikosa aro bilkosa aganenga nangni ningao 
dongiminko.

Isol Uni Katta gita kam ka’a aro jensalo na’a uko knagen, nangni 
aganchakanio pangchaka. Ka’dongchakgija ong’ani palo bebera’achisa 
aganchakbo. Ua maiko agana uano ka’dongbo, chugimik ong’e 
nikjagenchimoba.

Jensalo na’a bebera’gen aro Uni Kattako rakkigen, nangni chanchiani 
gisiko, nangni kamrang aro nangni direction ko bimang ong’atna 
abachenga. Kenani, ka’dongchakgijani ba negativity chi dale ra’gija 
daknabe ba gualnabe. Ia bilsio oe dongkambo, bebera’en dongkambo 
aro ong’naba gnang ine chanchipnabe Isolni dakenganiko nangni 
janggio

PRAYER FOR TODAY
Gitel, angko dakchakbo Nangko rongtale knana gita, Nangni Kattao 
ka’dongna gita aro ka’donge re’na gita Angni angna daksogimin ramao. 
Angni bebera’aniko bilakatbo aro angni jakuko redilbo Jisuni Bimingo. 
Amen.

PROPHETIC DECLARATION
Anga chugimik gisik raka angni ningao Isolni ku’rangna. Anga Uni 
Kattao chugimik ka’donga, aro anga chusokgija ong’jawa. Anga cheanio 
re’ruraa, jaku anti angni ga’anian chu’sokaniona aro chusokataniona 
angko dilanga. Praise The Lord!

 PORAIDAPANI 
1 Johan 2:21 (KJV)

SAL 365 SASTRO PORAINA RA’BEANI -SAL  331
Daniel 5-7; 1 Johan 1

KATCHAAKO BASEBOKATCHAAKO BASEBO
Jakob 1:2
Angni jongadarang, mamanti dakmajoarango ga’akon 
katchasrangani ong’nikbo.

Da’alni Sastroo an’chingna agana mamanti nengnikanirangko 
chagrongon katchasrangani ong’nikbo ine. Beben, raknaba gnang. 
Haida na’a noko nengnikaniko man’engnaba gnang, ba skulo name 
dakjaengnaba gnang ba na’a apsan biapo ong’e nikengnaba gnang. Aro 
na’a gimikni gitan chusokgijanirang gita nikengnaba gnang

Indiba iano kaket ong’ani dong’a: Isol pilakon nika, aro Uni Katta nangna 
chongmotgipa ong’a. Ua bonkamako ui’gimin ong’aha abachengaonin. 
Na’a maiko chagrongenga uade bonkamani ong’ja, Indiba uan nangni 
jagamni rongplengsa ong’a dingtang gadangni rasongona.

Chanchiate nibo nangni chachigipa obostrangni gimin jekon na’a 
ong’katbana man’jawa ine chanchiachim aro da’ode na’a paksachisajok. 
Uni gimin bebe ong’e dongkambo, Uo ka’dongbo aro tari dongbo. Ia 
bilsini bonangachipak, na’a chingbate teng’sugen aro tengsubatgen 
Bilakbegipa Jisuni Bimingo 

PRAYER FOR TODAY
Apa Jisu ni Bimingo angni salrang katchaachi gapchina, celebrate ka’ani 
aro ring’mitelani aro anga pangnan Katchajringna Nangni namani.Amen

PROPHETIC DECLARATION
Angni janggi gasubegipa janggi ong’a. Anga pilak obostrangni kosako 
chakatgen. Angni celebrate ka’ani somai rebaaha; anga katchagen Jisu 
ni Bimingo. Amen

 PORAIDAPANI 
Rom 5:3

SAL 365 SASTRO PORAINA RA’BEANI -SAL  332
Luke 22:47 -71; Gitrang 120-122

KAMRANG Vs RAMARANGKAMRANG Vs RAMARANG

Gitrang 103:7 (KJV)
Ua uni ramarangko Mosena ui’ataha, aro uni kamrangko Israel ni 
dedrangna.

Dalbea dingtanggrikani gnang Isolni kamrangko ui’ani aro Uni 
ramarangko ui’ani gimin. Israel manderang miracles rangko nikaha, 
Egypt o siatgipa sabisirangko, Sagal gitchakni paktangni ong’ako Indiba 
uamang Uni ramarangko ui’jaha Moses ni ui’a gita.

Banga Kristian rangan mircale rangna rikronga Sawa ua mircale rangko 
dakaha uko ui’na  nangnikgija. Indiba jensalo na’a Isolona re’angode, 
indide nangni goalan Uko ui’anisa ong’na gita nanga,Ua nangna maiko 
dakna man’gen uako mangmang ong’ja.

Badita na’a Uni Kattako poraigen, bi’gen aro chongmotgipa relationship 
ko Un baksa rikgen inditasa na’a Uni ramarangko ui’gen. Aro jensalo 
na’a Uni ramarangko ui’a, Uni patiarang aro favor ongtelari nangni 
janggio joka.

PRAYER FOR TODAY
Gitel Nangni kamrangko aro ramarangko parapena abachengbo anga 
Nangko ningtubata ramao ui’na gita. Amen

PROPHETIC DECLARATION
Maina anga ui’aha Isolni kamrang aro Uni ramarangko anga katchinike 
sepangbee Isol baksa ong’ani gadangko  ia bilsio angni ui’kugija gita 
ong’gija Jisuni Bimingo 

 PORAIDAPANI 
Jakob 4:8

SAL 365 SASTRO PORAINA RA’BEANI -SAL  333
Daniel 8-10; 1 Johan 2

NA’SIMANG ISOLRANGNA’SIMANG ISOLRANG

Johan 10:34 (KJV)
Jisu uamangna aganchakaha,na’simangni niamo sejahama, Anga 
agana, na’simang isolrang?

Jensalo na’a dakgiminrangko nigen uarang pilakan antangtangni dolniko 
ong’ata. Minggipin kattao agangenchimode achak achako atchiata, 
menggo menggoko atchiata, gurerang gureko atchiata aro uandake 
mamanti dingtang dingtang. Uandake mamingkoba jedake ong’aoni 
maiba komibatako ong’ata dong’kuja. 

Da’alni Sastroni bako an’chingna agana na’simang isolrang ong’a! 
Oe na’a ong’a, uandakesa tiktak Gitel Jisu Nangko nia. Apsan ramao 
jedake matburingrang uamangni dolko atchiata gitan Isolba an’chingko 
atchiataha aro uandaken an’ching isolrang ong’baaha.

Iako Adam aro Hoba ui’jahachim, unigiminsa diabol Hobako ropna 
man’aha bolni biteko cha’china gita. Uamang sani ong’a ukon ui’jaha. 
Uni gimin da’alo, iako ui’achi re’rurabo na’ara Kristoo sawa. Na’a 
maidakgipa  nokdangoni ong’baa, bano dong’a, badita bilsi na’ara 
iarangchi nangni Kristoo identity ko ge’etna bilmanatnabe.

PRAYER FOR TODAY
Nangko mitela Gitel Jisu, Nangni rasongko aro authority mesokna 
angko ong’atanina. Nangni bil aro favor salantian angchi jokchina. Jisuni 
Bimingo. Amen

PROPHETIC DECLARATION
Angko sason ka’china gita ong’ataha, anga re’a aro agana Isolni kamal 
gita. Sabisina maming biap dong’ja angni be’eno Jisuni Bimingo.

 PORAIDAPANI  
Gitrang 82:6

SAL 365 SASTRO PORAINA RA’BEANI -SAL  334
Daniel 11:12; 1 Johan 3

NANGKO DE’MITELCHINA ONG’ATAHANANGKO DE’MITELCHINA ONG’ATAHA
Gitrang 33:1 
Gitelo katchabo…maina sronggiparangni ring’-mitelaniara nitoa.

Gitel ko mitelbo! Ian December ong’a aro an’chingna bilsini bonkamgipa 
ja ong’a. Isolko mitelbo Uni chelchake rakkiana bilsi gimiko. Ia ja ko 
pindapa gnang, patia gnang aro bilakatgimin gnang gadapbo ia bilsi 
Dakrongkugijagipa To ni bilsio.

Mitelani ‘giljao dakani mangmangipa ong’ja” Indiba uan na’a sawa ong’a 
uni baksa ong’a. Jensalo na’a Isolna demitelgen na’a Sastroo maiko 
agana uako mangmang dakjaenga. Demitelani katchaako ra’baaa dukni 
palo. Demitelani tomtomako ra’baa pressure ni palo

Sastroo agana demitelanira nitoani ong’a. Ua nango name nika. Sastroo 
agana an’chingko Una demitelanirangko mesokchina seokgimin 
ong’aha nangni janggi chi, nangni kattarangchi aro nangni bewalan 
Uona mesokatpangpilgipa ong’china. Na’a Isolona sepangbana 
abachengenga. Na’a Uni ka’saana simsakbatna abachengbaa aro na’a 
manderangni agana ampilgijagipa katchaaniko rabita.

DA’ALNA BI’ANI
Apa, Nangko mitela Nangni ka’saana aro pilak Nangni angna 
dakgiminrangna. Angko dakchakbo demitele janggi tangna angni 
kattarangchisan ongaija,Indiba salantio  anga maikai janggi tanga 
uachiba . Jisuni Bimingo. Amen

PROPHETIC DECLARATION
Anga parakata angko demitelna gita ong’ataha. Angni janggi Isolna 
rasongko ra’baa. Angni ku’siko demitelanirangan gapa aro angni 
katongo katchaan gapa. Anga paraka demitelani angni atmosphere ko 
dingtangata. Amen

 PORAIDAPANI 
Ibri 13:15

SAL 365 SASTRO PORAINA RA’BEANI -SAL  335
Hosea 1-4; 1 Johan 4

TOMTOMBOTOMTOMBO
Luke  5 :16 (KJV)
And he withdrew himself into the wilderness, and prayed.
Isol baksa tomtomaniko man’bo. Tomtomgipa biapko sandibo jeon 
nangko darangba gomal ka’gipa dong’jawa. Sakan asongbo, maming 
gamani gri aro maming jajaatanirang grigipao. Nangni phone ko off 
ka’bo, Sastro aro note book ra’e taribo. Mangmang na’a aro Isolsan. 
Mamingkoba draanabe. Jeba nangni gisikona re’bachina uako see 
rakibo.

Maibakai antangtangan chanchianirang nabaode ( e’g gari gimin 
chanchiani unode “Prophet Angel’ ona jitatbo, aro rangsan Prophet 
Angelko sebo, jegita uni miksonganiko rongtale ui’jaoba. Ong’enganiko 
dakgriknabe. Nangni gisik abachengode brangnaba dong’a. Indiba uade 
normal sa nangni phone ko dangtapnabe, aro rangsan dontongnabe 
senggnang. Uanon dongkubo aro gisik nanggen dongangkubo.
Tongues chi agan mitubo, na’a Isol baksasa golpoenga mande baksa 
ong’ja. Nangni janggi ningtuanirangko bi’enga jeon nangni gisik 
chu’gimik ui’na gita man’ja. Na’a antangko rikkengasa (build up) nangni 
ningni mandeko bilakatengasa aro nangni janggi (spirit) ko Isol ni 
skaaniba baksa meligrikatengasa Aganen dongaibo, golpoen dongaibo 
unon ua ong’katchongmotgen

DA’ALNA BI’ANI
Ka’sara Isol, Anga antangko Nangni mikkango tomtomata. Pilak 
jajaatanirangko ragalatbo aro angni gisiko rongtalatbo. Jisuni Bimingo. 
Amen

KATCHINIKE PARAKATANI 
Anga antangko maekate rakkia pilak jajaata-nirangoniko. Anga pilak 
ku’rangrangko jripaata Isol oni ong’gijagiparangko. Ia somaioni, anga 
Isolona sepangbaa aro Uaba angona sepangba Amen.

 PORAIDAPANI 
Jakob 4:8

SAL 365 SASTRO PORAINA RA’BEANI -SAL  336
Hosea 5-6; 1 Johan 5

ISOLNI KU’RACHAKANIRANG SKANGAN ISOLNI KU’RACHAKANIRANG SKANGAN 
NANGNIN ONG’JOKNANGNIN ONG’JOK

2 Korinthi 1:20
Maina Isolni pilak ku’rachakanirangan angnin, aro Uano checkkkkk)

Sastroo skia Isolni pilak ku’rachakanirangan Jisu o matchotmanjok. Na’a Uko 
jarikode ua ku’rachak gimin rang nangna skangan dongmansojok.Na’ade 
basakoba somaio namarang ong’gnina senge donggipa ong’jajok, Jisuchi uarang 
skangan nangna dongmanjok da’o aro pangnan. Nangni distinction, porika result 
o star man’ani uano nangko sengsoengjok rimsochina gita.

Maiba skangan dongsoahani gimin na’a uarangko skatang antangari jakalna 
man’gen ine miksong’ja. Iandake chanchibo. Nok electricity ni sepango dong’a 
Indiba uko connect ka’kuja uni gimin current dong’ja. Maina na’a connection 
ka’aniko nanga. Apsan ramao, na’aba Isol baksa connect ong’e dongna gita 
nanga

Sastroo Kristooni man’e cha’ani” gimin janapa. Isol ni ku’rachakanirang bebegija 
ong’ja uarang Jisu chi chusokmanjok aro na’a Uo chu’gimik ka’dongna gita 
man’gen. Nangni somaiko, jotton ka’aniko aro katongko Isolna on’bo. Hai 
an’ching kimkim rim’na Ua jean ku’rachakgipa bebegipa ong’a. Isol Antangni 
ku’rachakaniko pangnan rakkia. Poraibo aro chanchi-bewalbo Isolni Kattako, 
bi’bo aro okkumchakbo Isol baksa connect ong’e dongkambo.

DA’ALNA BI’ANI
Apa Isol, angko Nango connect ong’e rakkibo. Angko dakchakbo Nangni presence 
o kimkim ong’e dong’na gita aro Nangni ku’rachakanirango ka’dongna gita.

KATCHINIKE PARAKATANI 
Anga parakata chongmotan anga Isol baksa connect ong’aha, pilak bilni chimiko. 
Anga Uni presence o plugg ka’aa. Anga paraka uandake anga Kristoni man’e 
cha’ao re’ruraa. Isolna rasong ong’china.

 PORAIDAPANI 
Anga parakata chongmotan anga Isol baksa connect ong’aha, pilak bilni chimiko. 
Anga Uni presence o plugg ka’aa. Anga paraka uandake anga Kristoni man’e 
cha’ao re’ruraa. Isolna rasong ong’china.

ISOLNI MATHSISOLNI MATHS
2 Samuel 24:24 (NIV)
…I will not sacrifice to the LORD my God burnt offerings that cost me 
nothing...

Isol a’gilsak maidake kam ka’a ua gita kam ka’ja. Ua Antango antangni “ 
maths” dong’a. Ming’sa bilakbe-gipa niam Sastroo gnanga aro uan boli on’ani 
(sacrifice), Isolna maiba orto gnanggipako on’ani ka’tongni srongan baksa

Mongsonggipa an’chingni Sastroo Daud indin on’ani giftko jechakaha, ua 
ui’achim chongmotgipa boli on’a-ni maikoba dabia. Jensalo Daud uni boliko 
on’aha, Isol aganchakaha aro an’senganiko ra’baaha. 2 Samuel 24:25 o agana 
uandake Jehovah bi’anina aganchakaha aro sabisiko dontongataha.

Boli on’ani tangkani giminsan ong’ja. Indiba uan nangni somai, jotton ka’ani, 
katta maniani aro maikoba Isolni gimin watgalanisa ong’a. Isol chongmotgipa 
on’kanganina aganchaka, kattarang mangmango ong’ja. Isolni ‘maths” de na’a 
maiko on’a  un baksa (+) nangni ka’tong baksa apsan = (equal) maiko Isol 
dakgenchim da’ao uasa ong’a. Jensalo na’a Uni ramarangko jarikgen, unode 
Nangna Uni skangan daksogiminrangko kulia. An’chingni Dakrongkugijagipa 
To ni bilsi matchotkuja, ua calculator ko ra’bo aro pilak onggorangko (number) 
dokbo (tap) nangni bank account o ong’katchina gita. Isolna rasong ong’china.

DA’ALNA BI’ANI 
Ka’sara Isol angko dakchakbo bebeo boli on’na gita aro Nangni ramarangko 
jarikna gita. Angani on’kangani Nangni skangan angna maiko daksoahachim 
uako kulibo Jisuni Bimingo.Amen.

KATCHINIKE PARAKATANI 
Anga paraka uandake angni boli on’ani Isolko namnikatani ong’a. Aro anga 
on’engon, Salgi aganchaka. Anga salgioni provisionko, salgioni direction ko 
aro salgioni barianiko kulienga Jisuni Bimingo.Amen.

 PORAIDAPANI 
Ibri 11:6

BI’ANI PROTOCOL BI’ANI PROTOCOL 

Johan 16:23
Aro ua salo na’simang Ango mamingkoba bi’jawa, beben Anga 
na’simangna agana, jekoba na’simang Apao Angni Bimingo bi’ode, 
Ua na’simangna uako on’gen.

Kristianrang Jisu o direct bi’ja. Bi’anirangko Pagipaona direct ka’ata, 
Jisuni Bimingo. Depanteni office bi’ani aro ge’etani ong’a,bi’anirangko 
ra’chakani ong’ja ( recieved). Jensalo bebera’giparang Jisuni Bimingo 
bi’gen, uamang gisikni authority  baksa kam ka’aa Depante gita 
chachan,nokgipa ong’ani bilko jakale.(Power of attorney).

Chadamberang, Gisik Rongtalgipa bi’aniko ra’chakja (received). Gisik 
Rongtalgipani kam ka’ani born again bebera’giparang baksa apsan 
Pagipao bi’paanisa ong’a. An’ching Kristianrang ong’e Gisik Rongtalgipa 
an’ching baksa Pagipao bi’paa, Jisuni Bimingchi

Bi’ani Isol baksa golpoenganisa ong’a. Indake aganabe, “Gitel Jisuni, 
anga bi’a...” Ian bi’aniko misdirect ka’anisa ong’a. Pagipani office 
mangmangsan bi’aniko ra’chakna aro aganchakna manaia. Depanteni 
office chanchibewala aro ge’eta; Gisik Rongtalgipa bebera’giparangni 
bi’anirang (intercession) baksa bak ra’paa

DA’ALNA BI’ANI
Apa, Anga Nangona re’bara Jisuni Bimingo, anga ui’anichi aro 
meligrikachi bi’a. Angni bi’anirang rachakani aro Nangko namnikatani 
ong’china Jisuni Bimingo.Amen

KATCHINIKE PARAKATANI 
Anga paraka uandake angni bi’e janggi tangani divine order baksa 
meligrikchina. Anga ka’donge re’bara Apaona, pilaknin chimikona  aro 
anga Jisuni Bimingo bi’a. Amen.

 PORAIDAPANI 
Rom 8:26

MAIA JA’PANG NANG BAKSA?MAIA JA’PANG NANG BAKSA?
Mark 11:23
Beben,Anga na’simangna agana, jeba ia a’briko agangen, “ jitangbo aro 
sagalo galoneako man’bo” aro uni ka’tongo ka’dongchakgija ong’jaode, 
batesa bebera’ode uni aganminrang uandaken una ong’ggen.

Ku’rang gamanio bil dong’a, aro ku’rang ja’pang (matter) ko ong’katata. 
Agangimin “ Maia ja’pang dong’a nango?” iako pe’e agantaiani ortode 
uan “ maia gamataniko na’ara ong’katatenga?”, maina gamatanio (sound) 
bebera’ani dong’a ja’pang (matter)  ko ong’katatani. Ku’rangrangko (sound) 
octaves -o tona gita man’a aro Uano maximum octave levelko jakalna man’ata 
chongmotan Energy, light aro Matter- ko . Ku’rang (sound) energy ko ong’katata 
aro uan light ko ong’katatgipa ong’a.

Ua apsan energy onin, matter (ja’pang) koba ong’ataha. Uni gimin, ja’pang 
(matter) sound oni ong’katbaa. Personal Expression ni impact ong’a. Mande 
sakantian maiko antangtangni janggini gimin agana, uamang ni “ku’rang” 
(sound) uamangni chongmot ong’aniko bimang ong’ata. Negative expression 
ko daktaitaiani jekai “ ango nengnikanirang dongenga” , ba “ janggio 
namen nengbeani ong’a”, unode bangbate nengnikani aro negativity rang 
ongkatbatgen.Uni gimin nangko ra’dogipa kattarangkosa basebo, Isol baksasa 
ku’mongpabo aro nangni bebera’aniko upgrade ka’bo.

Nangni kattarang mande ong’ani chongmot bilko ra’bita. Kaketo, bebera’ao 
aro Isolni Kattarangko aganachi jekai anga an’senga, anga man’e cha’aa, anga 
Bilko ra’bita. Uan Dalbata angni ningo donggipan ua a’gilsako donggipana 
bate.

DA’ALNA BI’ANI 
Apa, angko dakchakbo angni kattarangko rakkina aro janggiko agana. Angni 
ku’rangko Nangni kaket ong’ani baksa meliatbo aro angni bebera’aniko 
bilakatbo. Angni agangipa pilak kattarang ra’doani ong’china be’atani ong’gija. 
Jisuni Bimingo. Amen.

Anga paraka angni kattarang bilko aro mande ong’aniko ra’bita. Angni 
agangipa pilak kattarang ra’doani, bilakatani aro janggiko ong’katatani 
kattarangsa ong’china. Angni kattarang Isol maiko angni gimin agana ua 
baksasa ku’cholsan ong’pachina. Amen 

 PORAIDAPANI 
Abachenga 1:3

SOMAI, CHOL ARO MANGSONGASOMAI, CHOL ARO MANGSONGA
Aganprakgipa 9:11
Anga re’bapile, salni kokimao katani tarakgipana aro dakgrikani bilakgipana 
aro cha’ani seng’gipana ba man’e cha’ani ui’gipa manderangna aro favor 
changipa sapgipa manderangna ong’gijako nikaha; Indiba somai aro chol 
uamang pilaknan ong’aha.
Chadamberang, pilak don’gimin somaio ding’tang ding’tang chimong gimin 
cholrang dong’a. Banga manderangan agana “Jeo anga ja’aa gadapa, uano 
anga nokgipa ong’a”  uade Sastroo maiko agana ua ong’jaenga. (Deuteronomy 
34:1)

Sastroo agana, “ Anga Moses na biapko aro sima arini biapko mesokaha. 
Na’a ua a’aao ja’a gadapon, uan nangni ong’ggen,”  Katchinikgipani agana 
gitan. Uni gimin Katchinikgipa ding’tanga man’chagipa a’aako man’rikna 
on’aha, je biapoba nangni ja’aa gadapgipa-ko ong’ja. Isolo bi’bo nangni 
dingtangmanchagipa patianirangko, Unon Ua nangona kaketgipa manderangko 
rimbagen aro nangni destiny na resources rangko ra’bagen.

Na’a somai aro kam ka’aniko ui’na gita nanggen, Isol somai baksasa kam ka’aa. 
Na’a baoni re’baa uano sima ari ong’ja.  Isolni nangko nangni environment ni 
nalsao ra’angna gita man’a. Nangni somaiko ui’bo, Isol nangko banona dilenga 
aro kam ka’bo bi’an baksa. Chanchibewalbo Isolni Kattao aro jensalo cholrang 
re’bagen unode na’a altue rimrikbo bil baksa.

DA’ALNA BI’ANI
Ka’sara Apa, angko dakchakbo tiktak ong’ggipa cholrangko ui’na aro Nangni 
direction ko jarikna gita. Angna ka’donganiko on’bo jaku antio Na’a angna 
maiko don’aha uano. Jisuni Bimingo. Amen.

KATCHINIKE PARAKATANI 
Anga jaku ga’enga Isolni angna on’gipa cholrango. Anga dalroroenga, 
chakatenga aro mikkangchi ga’enga mangsongao. Angni future da’o on’engana 
baten dalbata Jisuni Bimingo. Amen.

 PORAIDAPANI 
Jeremiah 29:11

NA’A ISOLNI ENTOURAGE NA’A ISOLNI ENTOURAGE 
2 Korinthi 5:20 a
Da’o an’ching Kristoni ambassador ong’a, Isol da’o an’chingchi 
molmolenga gita...

Raja sokbana skang, entourage (protocol )rang skang re’soa una 
skang aro uamang ramako tarisoa, simsake dongsoa aro ua sawa 
uko mesoksoa. Apsandake, na’aba Isolni entourage ong’a. Na’a 
maiba antangna bate dalbatgipako ra’bita. Manderang Isol ko direct 
nikjanaba gnang, Indiba uamang Isolko nangchi nikna gita man’gen. 
Uni ortode jensalo na’a dringona napangon na’a maiba bilakbegipa aro 
dingtanganiko ra’baa.

Jensalo na’a agana nangni kattarang jriako ra’bita. Na’an signal ong’a. 
Nangko dalbata platform ona tarienga. Na’an sakki ong’a Isol ni 
ilengenggipa. Uni gimin miksongan baksa re’rurabo. Miksonga gnang 
aganbo. Na’a Rajako represent ka’enga gitasa dongbo, maina na’a 
uko dakenggipa ong’a. Isolni “entourage” o  bak ong’ani ortode  na’a 
Uko represent ka’enga gita tanganisa, chongmotan ka’sae dakaniko 
mesoke, simsake dongkamani aro miksonganiko salantio jarikani.

DA’ALNA BI’ANI
Apa, Nangko mitela angko basenganina aro angko maekatanina. 
Angko dakchakbo miksonganio re’rurana, ka’donge agana aro bebeo 
janggi tangna. Angni pilak dakanirango angni janggi Nangkosa 
mesokpilgipa(reflect)ong’china Jisuni Bimingo. Amen.

KATCHINIKE PARAKATANI 
Anga seokgimin. Maekatako man’gimin aro anga Uni entourage bak 
ong’a. Anga miksongao re’gen, ka’donge agangen aro bebeo janggi 
tanggen. Angni janggi Rajako mesokpilgipa (reflect) ong’ggen anga 
chone janggi tangjawa.

 PORAIDAPANI  
1 Pitor 2:9

TANGKAKO MANDE RA’BOTANGKAKO MANDE RA’BO
Mati 25:21
....Nambee dakjok, namgipa aro bebegipa nokol; na’a bang’gijani 
kosako bebegipa ong’aha, uni gimin Anga nangko bangarangni gimin 
pamong don’ggen.....

Chadamberang knatimnbo, tangkako mikbokatnade tangkako mande 
ra’na gita nanga aro tangka mangiparangko mande ra’na gita nanga.
Man’e cha’gipa mandeni gadangko uni man’e cha’ani gimin srong’ja ine 
agantaitainabe.

Tangka kam ka’anina aganchaka. Namgipa somaina senganiko 
dontongbo. Chusokani nangko nikaigen ine chanchianiko dontongbo. 
Chadamberang skill learning rangna gisik nangbo, talents rangko jakale 
ranta ong’atbo aro chongmotgipa nengnikanirangko solve ka’bo.

Tangka gamchatana aganchaka. Uni ortode na’a manderangni 
nengnikaniko namatna dakchakode ba maiba namgniko ong’katatode 
tangka ongtelarian jarikaia. Aro uan na’a dringo namen mingsingbegipa 
mande ong’ani gimin ong’ja. Indiba uan jakaltogipa ong’ani giminsa 
ong’a. Iandake sing’ani pal chongmotan “ Manderang angko 
namnikgenma?’ batesa indake sing’na abachengbo: “ Maia gamataniko 
anga ra’bagen?

DA’ALNA BI’ANI 
Apa, Nangko mitela angna miksonganiko aro dakna amani bilko 
on’anina. Angna discipline ko on’bo kam ka’na gita, dalrorona gita 
wisdomko aro consistent o dongkamna bilko on’bo. Anga mikkangchi 
ga’anga Jisuni Bimingo. Amen.

KATCHINIKE PARAKATANI 
Anga gamchataniko rikenga. Anga skills ko skie ra’enga. Cholrang 
angko jarikgen. Tangka angna mikboka

 PORAIDAPANI  
Toeskia 22:29

NANGNI ON’ANIKO BARIATBONANGNI ON’ANIKO BARIATBO
Abachenga 8:22 
A’aa dongenga dipet, ge’ani aro ra’ani, sina aro ding’a, ding’kari aro 
sin’kari, sal aro wal bongchangjawa.

Banga manderangan ra’chaksoaniko namnika on’ani pal. Indiba 
kaket ong’anide iasa, on’nisa maikai Isolni system ko ama (win). Isol 
abachengaonin niamko don’aha. Ge’ani  Ra’ani. Jekai, Sal pangnan 
walko jarika aro ding’kari sin’kariko jarika. On’aniba pangnan biteko 
ong’katata.

Jisu Antangba aganaha: “ on’ani bangbate patiako man’bata ra’achakaan 
bate (received.” (Watata 20:35) Uako poraitaibo. Chongmotgipa patiani? 
On’gipaosa ong’a. Uni gimin jensalo na’a nangni somaiko, nangni 
tangkako aro nangni dakchakaniko on’gen unode na’a gimatjaenga.

Isolan bonkame on’gipa ong’a. Ua Jisuko on’aha. Uni gimin na’aba 
Ugitan ong’a, maina na’aba on’a. Matnangija (complaining) dragija 
Indiba katchaan baksa ka’donge. Maina na’a UI’A:  nangni future nangni 
bitchil (seed) baksasa connected ong’a. Na’ade ge’engasa. Aro na’a 
maiko ge’a na’a UAKO niktaigen.

DA’ALNA BI’ANI 
Apa, Nangko mitela angko on’a skienganina. Angko dakchakbo Nang 
gita katchaagipa katongchi on’na gita. Anga katchaae on’a masie Na’an 
angni chimik aro supply ka’gipa ong’a mamingsaloba bonchangja. 
Jisuni Bimingo. Amen

KATCHINIKE PARAKATANI 
Anga on’gipa ong’a aro anga patiako man’gipa ong’a! Angni pilak on’gipa 
barie (multiply) re’bapilgen! Angni janggi chu’gimikan baririkrikani aro 
joksuakanisa! Angna mamingsaloba nangani dong’jawa!

 PORAIDAPANI 
2 Korinthi 9:8

BEBERA’ANI DONGKAMGIPA BEBERA’ANI DONGKAMGIPA 
Mati 28:20
Angni agangipa pilakon manichina uamangna skibo: aro nibo Anga 
na’simang baksa pangnan dong’a, a’gilsak bonkujana kingking ba. 
Amen

Chanchiate nibo na’a exam ona re’angenga aro na’a aganchakaniko 
skangan ui’a man’aha maming stress gri maming kena nangani gri 
mangmang ka’dongani baksa. Iandakgipa gisik da Daud oba dong’achim 
jensalo ua Goliath ko chagrongaha. Pilakan Goliath kosa nikaha Indiba 
Daude Isolni uko sing’kam chakanikosa niksikaha (backing up) 

Uni gimin gipinrangni kenengmitingo, Daude tomtoma, gisik on’a aro 
ka’donga. Maini gimin? Maina ua ui’achim Isol un baksa ong’achim. 
Aro nangnaba ia bebe ong’ani: na’ade ramramarigipa ong’ja aro na’a 
saksan ong’ja. Na’a antang saksan dakgrikjaenga.

Jisu aganaha, “ Anga nang baksa PANGNAN dong’a”. Basakoba 
san ong’ja, jensalo altua unosan ong’ja. Indiba pangnan. Uni ortode: 
Jensalo na’a duk ong’achim, Uaba unon gnang. Jensalo na’a saksan 
ong’e nikgen unoba Ua gnang. Jensalo na’a pressure ko chagrongen 
skulo, unoba Ua uano gnang. Na’a salgioni sing’kamchakaniko man’aha 
(backing up)

Apa, Nangko mitela ang baksa pangnan ong’anina. Anga pangnaba 
saksan ong’ja. Angko dakchakbo ka’donge dong’na, bilakna aro 
Nangni presence na simsakna angni daka pilakon. Jisu ni Bimingo. 
Amen

KATCHINIKE PARAKATANI 
Angko salgioni sing’kam chakaha! (Backing up) Isol ang baksa aro 
angni ningo! Angko mamingba amna man’jawa! Anga ammangiminnaba 
batgipasa Kristo –chi 

 PORAIDAPANI  
Ibri 13:5-6

JOKSUAKENGGIPA JANGGIJOKSUAKENGGIPA JANGGI

Johan 10:10
Cha’ugipa, cha’una aro so’otna aro nisiatna ong’gijade re’baaja: Indiba Anga 
na’simango janggi aro suakpilani dong’china gita re’bara

Chidambarang, na’a duke ong’e, ong’sie ba jenten janggi tangchina 
gita Jisu re’bajaha. Indiba Ua na’a jedakode tangna man’gen unasa 
rebaaha. Chongmot ong’e tangani! Chu’gimik! Joksuakpile tanganina! 

Uni gimin janggi nangko rakbee satengode ba na’a nengbeengode, 
jajaaengode ba apsan biapo ong’e nikengode. Indide uade nangni 
tangani ong’jaenga,nangko begopchina gita ong’atjaha, batesa nangko 
chakatchina gita sa ong’ataha.

Isolni nangna miksongani, Katchaani mamingsaloba bonchangja, 
tomtomani pilak ui’anirangko batsota, bilakani aro na’a mamingsaloba 
bilgrina nangja. Patianirang mamingsaloba bonchangja. Aro an’ching 
joksuakanikosa aganenga.

DA’ALNA BI’ANI
Ka’sara Isol, Nangko mitela angna joksuakgipa  janggiko on’anina. 
Angko Nangni katchaachi, tomtomachi aro bilchi gapatbo da’alo .Amen

KATCHINIKE PARAKATANI 
Angni janggi joksuakenga! Ango chu’ongana baten dong’a! Katchaani 
angnin ong’a! Tomtomani angnin ong’a! Cheani angnin ong’a! Pilak 
namani angna aro angchi jokenga! Jisuni Bimingo.

 PORAIDAPANI  
2 Korinthi 9:8

RA’AH! NIKGIPA ( Ra’ah See)RA’AH! NIKGIPA ( Ra’ah See)
Abachenga 13:14
Aro Jehovah Abraham na aganaha, Lotni uko wate re’angni jamano, nangni mikronrangko 
dechaoe niatbo aro salgrochina dakanggipa biapchipako, aro saliramchina dakanggipa 
biapko aro salaramchina aro saliramchina dakanggipa biapko niatbo: nangni nikatgipa 
a’aa gimikon Anga nangna aro nangni bitchrina ontokgen.

God told Abraham. “Lift your eyes… LOOK.” RAÁH! That means SEE! Isol Abraham na aganaha. 
“Nangni mikronko nichaoe ....NIATBO
RA’AH! Uni ortode Niani! Nangni mikron mangmangchi ong’ja Indiba nangni Gisik (Spirit) 
baksaba nibo. Una bolrangko, an’chengrangko ba askirangko niatani gimin aganjaenga
Abraham an’chengkosan nikaijaha. Ua chasongrangkosa nikaha. Ua man’riknikosa (legacy) 
nikaha. Aro ua ong’katkugija-gipa future ko nikaha aro dingtanggrikanide uasa ong’a

Aro mai ong’a ui’ama? Ua apsan bilan? Oe...ua apsan bilan nangoba dong’a. Na’ade mande 
mangmangaigipa ong’ja, na’ade Kattaoni atchigipasa. Na’ ade Kosakoni ong’bagipasa. Nango 
gisiko nikna man’ani dong’a. Uni gimin jensalo janggi tanganiko andale nikgen ong’enganirangko 
orto gri gita nikgen, jensalo gimikon apsan biapo dongaia gita nikgen. Ra’ah! Niatbo, nikatbo 
nangni gisikni mikronrangko obo bi’achi aro okkumu chakkachi aro Isolni Kattako cha’bo.

Nangni mikronrangko nichaobo, nengnikanirangni nalsachiko niatbo. Kenani nalsachiko niatbo.
Nangni ui’gipa Isolni ku’rachakgipa janggiko niatbo. Nibo, aganboa aro bostuko ong’katatbo 
nangni obostako dingtangatnagipako. Nibo nangni an’senganiko, gamjinko aro Gisik 
Rongtalgipachi chu’gimikan gapaniko!

DA’ALNA BI’ANI
Ka’sara Isol, angni mikkronrangko obo Na’a maiko nika uko nikna gita. Angko dakchakbo angni 
ui’ani  kosako chakatna aro Na’a maiko agana uako bebera’na. Angna ka’donge bebera’aniko 
onbo agana gita aro Nangni angna plan ka’gipa janggiko ong’atna gita. Bilakbegipa Jisuni 
Bimingo. Amen

KATCHINIKE PARAKATANI 
Angni mikronrang Oa! Anga Isol maiko nia ukon nia! Anga chakatenga chue aro chubatroroe! 
Darangba dontongatna man’jawa Isol angna maiko dakenga uako! Jisuni Bimingo. Ra’ah!

 PORAIDAPANI 
Ephesis 1:18

SAL 365 SASTRO PORAINA RA’BEANI -SAL  347

KATCHAANI KU’SIKATCHAANI KU’SI
Gitrang 2:4 (NIV)
Salgirango a’songgipa ka’dinga; Jehovah uamangko intekgen

Chadamberang knabo! Salgi duk ong’gipa ong’ja. Isol jajrenggipa 
ong’ja. Sastroo agana Isol ka’dinga aro uan ong’anirang ka’dingatani 
gimin ong’ja. Indiba Ua skangan amanahani giminsa ong’a. Uni gimin 
indakode na’ara mainasa duk ong’skaenga jekon skangan amangipani 
gimin ra? Ua bobil? Nangni ja kokimaogipana.

Ian kaket ong’ani, na’a BILKO man’aha. Bil chongmot ko. Jensalo janggi 
rakbegen. Ga’aknabe. Ka’dingbo!. Oe, ka’dingbo jensalo ong’anirangko 
mamingba orto gri gita nikgenon. Ka’dingbo jensalo ong’anirangko 
kosako kama dake nikengon. Ka’dingbo jensalo pressure chi su’pekgen. 
Maina nangni ka’dinganina agana, “ anga ui’a jekon na’a maikoba ui’ja”

Na’a gimatjaenga aro na’a bonchokdikjaenga. Na’a amako man’gipa 
ong’jaenga. Indiba na’a PILAKNI KOSAKO a’songgipa ong’aha. Uni 
gimin matnange aganani pal. Kosakchina dedobo, ka’dingsmitbo, 
Ka’dingb, cheaniko aganbo aro pilakni gitan dingtang ong’anirangko 
nibo Jisuni Bimingo 

DA’ALNA BI’ANI 
Apa Isol, angko katchaachi aro bilchi gapatbo. Angko dakchakbo 
pilak obostrangani kosako chakatna aro ilengjana. Angko skibo cheao 
re’rurana aro bebera’ao ka’dingna, jedakgipakoba anga nikengon. 
Jisuni Bimingo. Amen

KATCHINIKE PARAKATANI 
Anga pilak obostarangni kosako a’songimin ong’aha! Angni kosako 
mamingba bil dong’jaha! Isol aro anga amenga aro chinga ka’dingenga! 
Ha! Ha ! Ha! Jisuni Bimingo.Amen!

 PORAIDAPANI 
Gitrang 37:13

SAL 365 SASTRO PORAINA RA’BEANI -SAL  348

DEPANTE ONG’ANI BILDEPANTE ONG’ANI BIL
Galati 4:6-7
Na’simang depanterang ong’ani gimin, Isol Antang Depanteni Gisiko 
an’chingni ka’tongrangona watataha; Ua Abba, Apa ine okamgipa 
ong’a . Uni gimin na’a nokol ong’jaha, Indiba depante; aro depante 
ong’ahaode, Isolchi man’rikgipaba ong’a

Depante ong’aniko Pagipani bimangko ra’bitaniko mesoka.
Gisiko(Spirit), mande me’asa gimikan, genderko ka’donge mesoka. 
Gisik (Spirit) Pagipaoni ong’baa. Na’a Born again ong’ani gimin Isolni 
depante ong’atja, Indiba nangko Isolni bi’sasa ong’ata.

Isolni de ong’baanide born again’ ong’achi ong’baa. Depante ona 
re’angnade ningtubate re’angna gita nanga gisikni gita janggi tangao 
(spiritual life), chisolo datkapgimin janggio napangani jeon saniba 
re’anirangko beng’ani niamo rakkiani aro Gitelsan mangmang ge’etna 
gita man’a. Born again ong’ani bi’sa ong’e dong’aniko nangnikja Indiba 
depante ong’aona dalroroanikosa nanga’
Depante aro demechikrang sa songnoko bamatna man’a. Agantimgipani 
miracle ko dakna gitaba depante ong’aniko nanga, born again ong’ari 
mangmang ong’ja. Jisu Antangba saknaana nangaha aro ranta ka’ako 
man’na nangaha Uni chugimik position ko man’na gita.  Na’aba Kattao 
dalrorobo gisik ni gita brina skode ba bilsokgipa depante ong’na skode 

DA’ALNA BI’ANI
Apa Isol, Nangko mitela anga Nangni ong’ani gimin. Angko dakchakbo 
ui’ao aro bilsokao dalrorona gita. Anga Nango ka’donga angni janggi 
baksa aro angni future baksa. Jisuni Bimingo. Amen

KATCHINIKE PARAKATANI 
Anga depante ong’na gita dalroroenga Kristochi. Anga wisdom 
o, bilakanio aro miksonganio dalroroenga. Angni janggi Isolko 
mesokpangpilgipa ong’a bate bate salantio. Amen 

 PORAIDAPANI 
Rom 8:14

SAL 365 SASTRO PORAINA RA’BEANI -SAL  349

ISOLCHI JAKALE BONATAISOLCHI JAKALE BONATA
Ephesis 5:18
Chuchi peknabe, uano dugaa namgija gnang; Indiba Gisik baksa gapatbo.

Somairangna Kristianrang agana, “Anga angni janggiko Jisuna on’jok.” Bebeko 
aganode, jensalo na’a born again ong’a, na’a nangni janggiko Kristo na on’ja, 
Indiba Kristosa Uni janggiko nangna on’aha. Indiba uani gimin chanchibo, 
Jisuna skang nangni janggi a’mikbrang, skatang ba be’gimin ong’achim. Indiba 
bebe ong’ani ian, Jisu nangni gitcham janggiko ra’na re’baajaha. Ua nangna 
gital (brand) jrak jrak janggiko on’asa re’baaha.

Isol nangni Uo bebera’anikosan nangnika. Ua nangni janggiko Uni Gisik chi 
chugimikan gapatna nangnika. Jekai saoba maibachi (chu) sason ka’a gita, 
Isol ba Uni Gisikchi nangni chanchiarangko, miksongani-rangko aro nangni 
kamrangko dilna gita nangnika.

Na’a bangbangipa ong’ja, aro na’a ramramarigipa ong’ja. Na’ade Isolni 
presence ko ra’bitgipasa. Uni ortode, na’a maikai golpoa uano pangchaka. 
Na’a manderangko maikai jakala uano pangchaka. Na’a maidake janggi tanga 
uano pangchaka maina na’a jechi re’a  Isolba nang baksa re’angpaa.

DA’ALNA BI’ANI
Ka’sara Isol, Nangko mitela angna gital janggiko on’anina. Angko Nangni Gisik 
Rongtalgipachi gapatbo da’alo. Angko jakalbo chanchina, agana  aro kam 
ka’na Nang’ gita. Angni miksonganiko, cholon bewalko aro angni future ko 
sason ka’bo.

KATCHINIKE PARAKATANI 
Anga Kristo ni be’eni bak ong’a. Angaba ka’saa Ua maina ka’saa aro angaba 
jegala maiko Ua jegala. Anga jechi re’angoba, anga Isolni presence ko ra’bita. 
Angni janggi Isolnisa ong’a aro anga chugimik jakgitel ong’a Uni rasongna 
jakalna gita.

 PORAIDAPANI 
2 Korinthi 5:17

SAL 365 SASTRO PORAINA RA’BEANI -SAL  350

JISU BAKBAK REBAENGAJISU BAKBAK REBAENGA
1 Pitor‬ 4‬:7‬ (KJV)
Pilakni gitan bonkamani sepangjok: uni gimin gisik rakbo mikrakbo, 
aro biao dongkambo

Janggi de kusini gimin, holidayni gimin ba fashion ni gimin ong’ja. 
Una bateba maiba dalbata gnang,aro uan nangni bebera’ani aro 
miksongani. Simsakbo na’a maikai janggi tangenga, ong’enggipa baksa 
re’angpaani ong’ja. Chadamberang, discipline o dongbo skulo aro maia 
nangchongmotgipa ong’a uana gisik on’ako gimatnabe.

Namgipa example ong’bo aro Nama Katta ko gipatbo nangni ripengrang 
aro nokdangrang baksa. Online ni jabolo jajaatako man’nabe. Bi’na 
somai ra’bo aro Isolni  Kattako poraibo. Gisikni gita dal’roroanina gisik 
nangbo.

Ia maniani kario, antangna katchaabo. Indiba gualnabe, nambatsranggipa 
nangni on’na man’ani giftko on’anisan ong’ja, Indiba uana ka’dongani 
aro bebera’anisa (Hope/Faith) ong’a. An’chingna Katchinikani Katta 
nangni ningo miksonganiko chasuata. Gisik seng’e janggi tangbo, 
bebe ong’e tangbo aro maia nangchongmotgipa ong’a uko gimatnabe, 
chongmotan Jisu Kristoni rebapilani.

DA’ALNA BI’ANI
Kasara Isol, angko dakchakbo gisik nange dong’na aro bebe ong’e 
tangna. Angko skibo seng’e basena angni salantinini janggi tangao. 
Angko dakchakbo Nangona sepangbate dalrorona aro angko 
jajaatanirangoniko rakkibo. Angko namgipa example ong’na jakalbo 
angni ripengrangna.Amen.

KATCHINIKE PARAKATANI 
Anga gisik on’e dong’a aro anga banga janggirangko am’gen ia maniani 
kario, pangnan angni dakrongana baten Jisuni Bimingo.Amen

 PORAIDAPANI 
Mati 24:44

JAJRENGAKO DONTONGBOJAJRENGAKO DONTONGBO
Mati  6 :34  (KJV )                       
Uni gimin knalsalna sintenabe: maina knalsal antangna sintegen.
Salsana antangni namgija chu’onga.

Jajrengani feeling san ong’aia, ua mamingkoba namatna amja. Isol 
nangko dakchakna ama nangni amgijako. Porikao, homework o, 
pressure o nengnikbee niknaba gnang. Basakoba mamingan kam ka’ja 
gita niknaba gnang. Indiba na’a bajie donggipa ong’ja. Na’a namrorona 
gita, dalrorona gita aro ua gita dakna man’gen.

Ia maniani kario pilakon ku’si ong’e niktoka, Indiba haida na’ade duk ong’e 
nikskaengnaba gnang. Na’a antangko gipinrang baksa tosusagrikna 
ba gnang. Pressure aro tosuagrikanichi nangni tomtomaniko chauna 
on’nabe. Na’a dakchaka grigip ong’ja. Nangni chanchiana baten na’a 
bilakbata. Isol nang baksa  aro nangnan ong’a.

Jajrengani pal, bi’bo (Isol baksa golpobo). Na’a jekon control ka’na 
man’a uano nambatsrange dakbo.Solutioni gimin chanchibo, problem 
kosan ong’ja. Positive ong’e dongbo nangni kattarango aro kamrango.

DA’ALNA BI’ANI
Ka’sara Isol, angko dakchakbo jajrenganiko dontongna aro Nango 
bangbate ka’dongna. Angna gisik tomtomaniko aro bilko on’bo angni 
poraianirango. Angko dakchakbo solution o gisik on’a problem rango 
ong’gija. Nangko mitela ang baksa pangnan ong’anina.Amen

KATCHINIKE PARAKATANI 
Anga jajrengna aro kena gita jechaka. Ango tomtomani gisik aro bilakni 
dong’a angni janggio. Anga chena ama pilak nengnikanirangko angni 
poraianirango aro salanti janggi tangao. Anga gisik nanga, discipline aro 
salantion nambatroro.

 PORAIDAPANI  
Watata 1

SAL 365 SASTRO PORAINA RA’BEANI -SAL  352

ONG’ANIRANG AGANAONG’ANIRANG AGANA
Johan 1:14
Aro ua Katta be’en pil’ah, aro ka’sara aro bebean gape an’chingni gisepo 
dong’aha; aro Pagipaoni saksa kamkam Depanteni rasongko gita, an’ching 
Uni rasongko nikaha

Isol a’gilsako aganachi ong’ataha,“Seng’a ong’china” inon ua ong’aha. 
Uni ortode, nangni kattarango ba bil dong’a. Na’a maiko agana uan nangni 
chanchiako,kamrangko aro future ko ong’atna man’a.

Iandake aganachi “ anga Kumasa” inon nangko il’engataja. Na’a indake aganode “ 
anga namdapatna man’gen” inosa nangko dalrorona dakchaka. Nangni kattarang 
nangni ka’donganiko bimang ong’ata. Negativeko agananirang nangko galonaona 
ra’baa. Positive aro kaketgipa kattarang nangko radoa . Nangko dakchakna gita 
dakgipakosa aganbo.

Kattarang tangkako ong’katata, bewalko bimang ong’ata, jotton ka’ani aro 
direction ko on’a jeon chongmotgipa chusokaniona dila. Positive ong’esa aganbo 
antangni gimin. Antangko onia ka’e aganabe. Agana skang chanchichengbo. 
Nangni kattarangko ka’dongatnasa jakalbo.

DA’ALNA BI’ANI 
Ka’sara Isol, angko dakchakbo bebegipa kattarangkosa agana salantio. Angko 
skibo agana skang chanchichengna aro positive ong’e dongna. Angko dakchakbo 
antango bebera’na gita aro namdapate rakkina gita. Angni kattarang namgipa 
bosturangko ra’bachina angni a’gilsakona. Nangko mitela angko dilenganina 
pangnan 

KATCHINIKE PARAKATANI 
Anga namarangkosa agana angni janggini kosako. Anga dalroroenga, 
nambatroroenga aro bilakbatroroenga salantion. Anga bebera’a antango aro angni 
future o. Anga angko ra’donagipa kattarangkosa basea. Angni janggi mikkangchi 
ga’angenga namgipa direction o. Jisuni Bimingo.Amen

 PORAIDAPANI 
Johan 6:63

BEBERA’AA NANGCHAKPILANIBEBERA’AA NANGCHAKPILANI
Luke‬ 1‬:38‬ (KJV)
Aro Mary aganaha, Nibo Gitelni nokol me’chik; Nangni agana Katta gitan 
angna ong’china. Aro sagre uoni re’chakatangaha.

Jensalo Mariam Isolni Kattako knaaha, ua jajrengjaha ba kenjagokjaha. 
Batesa ua aganaha: Isolni agana gitan ong’china”. Ua ka’dongaha, 
bebera’aha aro bebera’achi aganchakaha. Jensalo ong’anirang nangni 
janggio rake nikgen, ka’dongbo ong’anirang nambatna man’gen.
 

Bebera’bo namgipa ong’anirang ong’na ama. Positive ong’e dongkambo 
jegita rakgenchimoba. Kam ka’bo aro nangni dakgni bako dakbo. 
Ka’donge aganbo. Bebera’anide Kattako agan mangmanganisan ong’ja, 
Indiba uan Isolko bebera’enganisa aro Kattako kam ka’atenganisa ong’a 
nangni obostao
Bebera’anide Isolna reply ka’a gitasa ong’a. Jensalo janggi nangna 
agangen, agangimin Katta baksa aganchakbo namgipa bewal baksa. 
Nangni janggi mamingsaloba apsan ongtaijawa maina na’a obostako 
amanjok kimkim bebera’ani baksa.

DA’ALNA BI’ANI
Ka’sara Isol, angko dakchakbo Nango ka’dongna. Anga bebera’aniko 
onbo jensalo rake nikbegen. Angko dakchakbo ka’donge aganchakna 
aro namgipa gisiko chanchina gita. Angko dilbo angni poraiani- rango 
aro salanti janggi tangao. Nangko mitela ang baksa pangnan ong’anina.

KATCHINIKE PARAKATANI 
Anga bebera’ako basea kenani kosako. Anga bebe ra’a ong’anirang 
angna kam ka’gen. Anga dalroroenga, namroroenga aro mikkangchi 
ga’angenga salantio.

 PORAIDAPANI 
Mark 11:23

AN’CHING PANGNAN CHEA!AN’CHING PANGNAN CHEA!
2 Serikani 20:17
Na’a ia dakgrikaniko dakgrikna nangjawa:  antangko taribo, kimkim 
chadengbo,aro nibo Jehovah ni jokatani nang baksan ong’a, O Judah  
aro Jerusalem: kenabe, aro ka’dongija ong’nabe; knalo uamangni 
kosako re’ongkatangbo: maina Jehovah na’simang baksa ong’ggen.

Jehovah Antangni manderang na maiba ong’na chanchisogijako 
aganaha: “ na’simang dakgrikna nang’jawa”. Silchidare rangni palo, 
uamangni manchisamsoani olakianisa ong’aha. Uamang ringgipa 
dolrangkosa mikkangchake don’aha aro na’a ui’ama mai ong’aha? 
Uamang amaha tonualko dedoa grian.

Jensalo na’a nengnikanirangko chagrongen, skulni gita, pressure, 
kenani ba drama, maikai na’a aganchakgen? Na’a kenjagokama ba 
chipchangama?  Ma na’a kimkim bilake chadengama, Isolo ka’dongama, 
ma jegita ba ring’mitelama? Kimkim chadengbo. Isolko ka’dongbo. Uni 
Kattako aganbo. Olakibo jegita rakbegenchimoba.

Abachengaonibonkamaona,Abachengaoni Parapeaona, Sastroo 
mesoka mingsako rongtale, Isol pangnan chea! Aro na’aba Un baksan 
ong’a. Na’a pilak somaion cheronggipa ong’a! Amen

DA’ALNA BI’ANI
Salgini Apa, Nangko mitela uandake anga saksan dakgrikna nangja. 
Angko dakchakbo pilak rabeanirango Nango ka’dongna. Angni 
katongko bebera’achi aro ring’mitelachi gapatbo, jegita ong’anirang 
rakbegenchimoba. Bilakbegipa Jisuni Bimingo.Amen

KATCHINIKE PARAKATANI 
Isolna rasong ong’china! Pilak dakgrikaniko angni chagrongani skangan 
amanjok! Anga cheanio re’ruraa salantian angni janggio, Jisu ni Bimingo!

 PORAIDAPANI 
1 Korinthi 15:57

MANIBO! MANIBO!MANIBO! MANIBO!

1 Serikani 16:29
Uni Bimingna on’na nanggni rasongko Jehovah na’ on’bo; on’aniko 
ra’bae  Uni mikkangona re’babo.

Da’alde maniani gimin (celebration) ong’a! Bilsi bonangani re’baengon, 
Isolko mitelna somaiko ra’bo nangna Uni pilak dakgiminrangna. 
Dalbegipa cheani nasan ong’ja, Indiba chongiparangnana.

Chusokgijanirangna gisik on’nabe, nangni sokugi-jagipa goal aro 
disappointment rangna gisik on’nabe. Na’a nangni ong’na ka’dongsogipa 
biaprango ong’janaba ding’a, indiba na’a iano ong’kuenga. Pangnan 
manina (celebrate) basee ra’bo.

Isolko mitelbo badita na’a re’bajok uana. Uni ka’saako aro grace ko 
gamchatnikbo nangni janggio. Bi’ao aro olakiao somaiko re’atbo. 
Nokdang baksa manibo ba na’a antang saksanba. Ia iano ong’kuenga. 
Na’a dalroroenga,Na’a mikkangchi ga’angkuenga aro ua mangmangan 
manina gamchatani ong’a.

DA’ALNA BI’ANI 
Ka’sara Isol, Nangko mitela angni janggina aro Nangni angna pilakon 
dakgiminrangna ia bilsio. Angko dakchakbo Nangni namaniko gisik 
on’a angni ka’dongijanirango ong’ja. Angni katongko katchaachi, 
mitelpilskanichi aro ring’mitelachi gapatbo. AMEN

KATCHINIKE PARAKATANI 
Anga mania Nangni namaniko aro grace ko. Angni salrangko manianichi 
(celebrate )chin dakaha Jisuni Bimingo. Amen!

 PORAIDAPANI 
Ibri 13:15

KA’SAANI KARIKA’SAANI KARI
Mati 2:11 (KJV)
....uamang bakgitchal bi’sako magipa Mariam baksa nikaha unon 
tuchikope Uko olakiaha........... Uamang Una on’ani giftkoba on’aha; 
sona,rupa aro muktako.

Jensalo Jisu atchiaha, seng’gipa manderang rama chelbeaoni 
songrebaaha Jisuko nina gita aro uamang on’ani giftko ra’baaha. 
Maina? Maina Jisu uana gamchatachim. Indiba Jisu Antangan Isolni 
on’ani gift an’chingna.

Ia kario ka’saani aro on’ani giminsa ong’a. Nango dam rakani gift 
dong’na gita nang’ja, basakoba nambatsranggipa gift rang: ka’sae 
dakani, ka’dongatani ba samingba somaiko re’atani na ram-ram ka’sae 
dakani kaman ong’a.

Sanaba maikoba ka’sae dakbo. Ripengko dakchakbo, sakoba didianiko 
on’bo. Chongipa giftko on’bo aro ka’saako mesokbo noktango. Maina 
jensalo na’a katongoni on’gen, na’a Jisukosa mesokpangpilenga.

DA’ALNA BI’ANI
Apa, Nangko mitela Nangni on’ani gift na Jisuko aro angna 
ka’saenganina. Angko dakchakbo ka’saako mesokna aro ka’sae dakna 
gita sakgipinrangna da’alo.Angni katongko gapatbo jaksramachi aro 
katchaachi, Jisu ni Bimingo. Amen

KATCHINIKE PARAKATANI 
Anga ka’saao re’ruraa da’alo! Anga ka’sachake daka, jaksrama aro Isolni 
katchaan chugimik gapa. Anga Jisuni ka’saako mesokpangpila jechi 
anga re’angoba. Ango on’ani grace aro gipinrangna patiani dong’a. 
Angni janggi Isolni namanichi gapatgimin ong’aha, Jisuni Bimingo. 
Amen.

 PORAIDAPANI 
Johan 3:16

ISOL BAKSA NA’A AN’SANISOL BAKSA NA’A AN’SAN

Kolosi 2:9
Maina Uano Isol gita ong’ani chu’gimik be’eno gapani dong’a 

Christmas chongmotara maia? Uan on’ani gift, cha’ani ba maniani 
gimin mangmang ong’ja. Indiba uan Kristoni NANGO tanganisa. Banga 
manderangan Christmas ko mania,Indiba chugimik ui’ja uni ortora 
maichim uako. Jisu nangni knagipa saoba san ong’genchimode indide 
ua golposan mangmang ong’aigen. Indiba jensalo na’a Uko rachakgen 
nangni janggio ua golpo chongmot ong’baa.

Isolni mangsonganian nango tangnasa, Nangchi kam ka’nasa aro 
nango Uni tambu daknasa ong’a (His tabernacle). Uni ortode: na’a 
Isolni presence ko ra’bitgipa ong’a, na’a pangnaba saksanja aro pilak 
nengnikanirangna baten na’an bilakbata. Jisuko manibo! Gisik rakbo 
Isol nangni ningao donga. Uni ka’saako sanaba gipatbo. Jisuni gimin 
sanaba aganbo aro uan pangnaba dalbatsranggipa on’ani gift ong’a.

DA’ALNA BI’ANI
Salgini Pa, Nangko mitela dalbatsranggipa on’ani gift na Jisu Kristoko. 
Da’alo anga Uni ka’saako mania, Uni boli on’aniko mania aro Uni 
cheaniko manina. Amen

KATCHINIKE PARAKATANI 
Anga Isol baksa saksan! Anga Uni presence ko ra’bitgipa ong’a jechi 
anga re’oba. Angni janggi Uni bil aro rasongan gapa.Anga ka’donge Uni 
ka’saako gipata da’alo, Jisuni Bimingo. Amen!

 PORAIDAPANI 
2 Korinthi 6:16

SAL 365 SASTRO PORAINA RA’BEANI -SAL  358
Zechariah 3-4; Parapea 16

NAMA KATTA! DALGIPA KATCHA’ANI!NAMA KATTA! DALGIPA KATCHA’ANI!
Luke 2:10-11 (KJV)
Aro sagre uamangna agane inaha, kenabe: maina, nibo, anga na’simangna 
Nama Katta namen dalbea katchaaniko ra’baa aro Ua pilak mandenan 
Katchaani ong’gen. Maina Ia salo na’simangna Daudni songjinmao 
Jokatgipa atchiaha  aro Uan Kristo Gitel.

MERRY CHRISTMAS ong’china! Da’alo, an’ching chutikosan,manijaenga,Indiba 
jringjrotna agangimin  dalbatsranggipa kobor (news) kosa manienga. Christmas 
Isolni dedrang a’gilsak gimiko Jisu Kristoni atchiako maniani somai ong’a.

Jisuni atchianian sakki ong’a uandake Isol nangko nika. Isol nangna ka’saa 
nangni janggina miksong’ani gnang. Uni gimin ia Christmas ko gipin Christmas 
rang gita maninabe. Na’a Isolni gisiko dong’a Uni giminsa Jisu rebaaha. Uni 
gimin ua gitan re’rurabo, aganbo aro tangaba tangbo maina jensalo na’a iako 
chongmot ong’e ui’gen Katchaani dingtang dake nangdika.

Uni gimin Isolni janggiko bakman’paagipa aro on’timgipa ong’paabo. Nangni 
Jokatgipako manino da’alo! Hallelujah, MERRY CHRISTMAS! Gisik ra’bo na’a 
bangbang ong’ja, Isol nangni ningao dong’a.

DA’ALNA BI’ANI
Apa, Nangko mitela Jisuko watatanina. Nangko mitela angna chongmot aro 
mandetang gita ka’saanina. Angni katongko katchaachi, tomtomachi aro 
miksonganio gapatbo anga Nangna tangengon. Jisuni Bimingo.Amen.

KATCHINIKE PARAKATANI 
Ian nambatsranggipa kobor ong’a pangnanabateba aro uan angan ong’a!. 
Anga Isolni ka’saako man’gimin ong’aha! Uni gimin anga dalgipa katchaao  
aro tomtomao re’ruraa! Angni janggio miksongani gnang Jisuni a’sel! Anga Uni 
seng’ao tengsua jechi anga re’angoba!

 PORAIDAPANI  
Luke 2:11

SAL 365 SASTRO PORAINA RA’BEANI -SAL  359
Zechariah 5-6; Parapea 17

CHU’SOKGIPA ARO KRISTOO CHU’SOKAHA!CHU’SOKGIPA ARO KRISTOO CHU’SOKAHA!
Aganprakgipa 3:14
..... Jekoba Isol dakaha, uan jringjrotna ong’ggen: uana mamingkoba 
ondapna man’jawa, aro uoniko mamingkoba ra’angna man’jawa.....

Isol mamingsaloba dakgualja,uandaken Ua nangko ong’ata. Uni 
ortode na’a chu’ongijagipa (incomplete ) ong’ja. Nangko dakgualgipa 
ong’ja aro na’a mamingnaba chu’ongijagipa ong’ja. Jensalo Isol 
pilakon ong’ataha, Ua inaha nambejok (Abachenga 1:31)  Aro maia 
ui’ama? Na’aba ua nambejok ingipao man’chapaaha. Kristoo, na’aba : 
chu’sokgipa ( complete) chu’gimikgipa aro designs baksa miksonganio 
tarigimin ong’aha.

Basakoba na’a namako chu’onge  nikjanaba dong’a aro maikoba 
gimaenga gita nikengnaba dong’a nangni janggio. Indiba Isolni Kattao 
agana bikpile. Na’a Kristoo chu’sokgipa (complete) ong’a ( Kol 2:10) Uni 
gimin negative ko chanchiani palo Isol maiko agana nangni gimin uako 
bebera’na abachengbo, gam’e aganbo aro tangbo uano kaket ong’e. Isol 
nangko bilake chugimik aro ka’donge. Jisu gita dake, nangko chu’soke 
aro mamingnaba chu’onggija ong’e janggi tangchina nangnika.

DA’ALNA BI’ANI
Angni Isol, Nangko mitela angko chugimik aro chu’soke ong’atahanina 
Nango. Angko dakchakbo antangko Nangni nia gita nina. Anga ka’donge 
re’ruraa, bilakao, aro chugimikao , Jisuni Bimingo. Amen

KATCHINIKE PARAKATANI 
Anga ui’a anga Sanichim, anga Kristoo chusokgipa ong’a! Mamingba 
gimaja aro mamingba chu’ongijani dong’ja angni janggio. Anga 
re’ruraa cheao, bilakao aro ka’dongao salantin. Anga ilenga rasongoni 
rasongona, Jisuni Bimingo, Amen

 PORAIDAPANI 
Ephesis 5:27

SAL 365 SASTRO PORAINA RA’BEANI -SAL  360
Luke 24:35-53; Gitrang 140-150

JRINGJROTNI GIFTJRINGJROTNI GIFT
2 Korinthi 5:18
Aro pilakan Jehovahao nin ong’a, Ua Kristochi An’tang baksa 
an’chingko nangrimataha,aro chingna nangrimatani dangdike 
on’aniko on’aha.

Jisu mingsa mongsonggipa a’selni gimin rebaaha, manderangkp jokatna 
aro an’chingko Isolona rimbapilna gita, aro da’ao .... Ua nangkoba 
apsan a’baonan on’aha. Na’a Kristian ongaigipa mangmang ong’jaha 
Indiba na’ade Kattako ra’angtimgipasa (messenger)

Uni ortode, na’a sakoba dakchakna man’gen Jisu ko ui’na gita, na’a 
ka’donganiko on’na gita man’gen saoba duk onggenggipako, aro 
na’a saniba janggiko jringjrotna dingtangatna gita man’gen. Na’ade 
missionary sa , nangni a’gilsako seng’a aro Isol baksa bakrimpae 
janggirangko dingtangatgipa ong’a.

Ia kario nambatgipa somai ong’a sokatna gita. Manderang bangbatan 
kulasa aro namen rachakninggipa ong’a. Uni gimin be’eni gita giftko 
on’ani pal, sanaba Jringjrotni dalbatsranggipa gift ko on’bo- aro Uan 
Jisu Kristo ong’a.

DA’ALNA BI’ANI 
Ka’sara Isol, Nangko mitela ango ka’donganina Nangni ka’saako gipatna 
gita. Angna ka’donganiko on’bo Jisuni gimin agana gita sakgipinrangna. 
Angko dakchakbo seng’a ong’na aro manderangko Nangoba dilbana. 
Angni kattarang ka’donganiko, janggiko, aro jokataniko ra’bachina, 
Jisuni Bimingo. Amen

KATCHINIKE PARAKATANI 
Angni kattarang bilko aro janggiko ra’bita! Angchi, manderang jokataniko 
aro ka’donganiko ra’chaka. Anga ka’donge gipata Jisuni Kristoni Nama 
Kattako, Jisuni Bimingo.Amen!

 PORAIDAPANI 
Daniel 12:4

SAL 365 SASTRO PORAINA RA’BEANI -SAL  361
Zechariah 7-8; Parapea 18

ANTANGKO NIPILBO KA’BOANTANGKO NIPILBO KA’BO
1 Timothy 4:12 (KJV)
Pilakba nangni chadambe ong’aniko chonik- china; Indiba 
kattao, agangrikao, cholono,gisiko, bebera’ao aro rongtalao 
bebera’giparangna mesokani ong’bo.

Chadambe ong’ani gimin Isolna na’a chakatna man’ja dake ong’ja. Na’a 
nangni bilsi sokaona sengna gita nangja chusoke janggi tangna. Da’aon 
na’a namgipa example ko mesokna man’gen. Da’alni a’gilsak jajaatnaba 
gnang maia bebe aro maia ong’ja ua pangnan rongtale ui’ani ong’janaba 
dong’aha. Indiba born again chadambe ong’e nangko dingtangipa 
ong’china okamahama. Nangni cholon bewal gimikni gitan ku’rangko 
ona

Antangko sing’e nibo, angni kamrang angni aganani  aro bebera’ani  
baksa apsan ong’ama?  Manderang Jisuko ang gita nikgenma?  
Dingtangatgipa ong’bo aro Kattao dalrorobo. Poraibo aro Isolni 
Kattako apply ka’bo. Dakna skang chanchichengbo. Maia bebe 
ong’a ukosa basebo, jegita rakgenchimoba. Isol nangni decision ko 
dilchina. Gisik ra’bo, na’an seng’a ong’a,andalgipa a’gilsakoKristoko 
mesokpangpilgipa aro dilgipa ong’a chadambe ong’genchimomangba.

DA’ALNA BI’ANI
Dear God, help me become a true example of Your Word. Guide my 
words, actions, and choices every day. Teach me to live with love, faith, 
and purity. Let my life reflect Jesus to others, in Jesus’ Name. Amen.

PROPHETIC DECLARATION
Anga Kristoni example ong’a angni kattarango aro kamrango.Angni 
janggi Isolni ka’saako, rongtalaniko aro bebe ko mesokpangpilgipa 
ong’a. Jensalo manderang angko nigen, uamang Jisuko ango nikgen 
Jisuni Bimingo. Amen!

 PORAIDAPANI 
1 Pitor 1:14-16

SAL 365 SASTRO PORAINA RA’BEANI -SAL  362
Zechariah 9-10; Parapea 19

KEMAKA’ANI ARO AN’SENGANIKEMAKA’ANI ARO AN’SENGANI

Jakob 5:16 a
Na’simangni dosko saksa sakgipina ku’rachak – grikbo aro saksa 
sakgipina bi’chakgrikbo, jedakode na’simang an’senggen

Ka’aa gapaniko ra’bitani, ka’onange dongkamani aro nama dakmikani 
nangni tomtomaniko champengna man’aigen. Isolni nangni katongni 
gimin simsaka nangni bi’a mangmangkosan ong’ja. 

Kema ka’ani namani gimin san ong’ja, Indiba uan namen Bilakbegipa 
ong’ani giminsa. Jensalo na’a ka’agapaniko re’angna watatgen, kema 
bi’gen na’a dakgualon, manderangna bi’gen ( nangna namgijako 
dakgiparangnaba) unode na’a an’senganina, totomanina aro 
dalroroanina biapko ong’katata nangni janggio.

Sorry agana tarakgipa ong’bo. Kema ka’na tarakgipa ong’bo. Nangko 
duk ong’atgiparangnaba bi’bo. Pilakon ka’saao aro mandera’ao jakalbo. 
Uandakesa Jisu an’chingni janggi tangako nangnika.

DA’ALNA BI’ANI 
Ka’sara Apa, Nangko mitela ka’saana aro Nang gita kema ka’na angko 
skianina. Angko dakchakbo onatna, tarake sorry agana aro gipinrangko 
kema ka’na ready ong’na gita. Anga duk ong’aniko ka’onanganiko  
watatna base ra’aa angni katongo.  Angni katongko tomtomachi 
gapatbo, Jisu ni Bimingo.Amen

KATCHINIKE PARAKATANI 
Da’aloni, anga kema ka’e janggi tanga, anga ka’saao dalroroa aro anga 
cheao re’ruraa. Anga parakata anga ka’saani aro seng’ani me’dik ong’a. 
Jisu ni Bimingo.Amen.

 PORAIDAPANI 
Mark 11:25

SAL 365 SASTRO PORAINA RA’BEANI -SAL  363

UI’GIMALGIPA KU’RANGUI’GIMALGIPA KU’RANG
Johan 10:27
Angni mesrang angni ku’rangko knaara aro Anga uamangko ui’a aro 
uamang Angko jarika 

Isol jripjrip dakgipa ong’ja. Basakoba obostrangni a’selsa an’ching Uko knana gita 
man’ja. Na’a born again ong’ahaode, Gisik Rongtalgipa nangni ningo dongjok aro 
Uan nangko pangnan nangni chanchiarango aro ui’arango dilenga, sontolgipa 
ong’genchimoba jekai ia gita ong’a ba ia gita ong’ja indakgipa feeling rangoba.

Isolko knaani nangni maiba nengna nanggipa ong’na nang’jawa. Uan nangni 
janggi tangrongbewalsa ong’na gita nanga Kristian ong’e. Indiba jekai ripengrangni 
ku’rangko ui’soa gita, nangna namen altubegipa ong’na nanga jensalo na’a Isol 
baksa somaiko re’aton

Badita na’a bi’a, Sastroko poraia, salo Isol baksa golpoa inditasa na’a Uni ku’rangko 
rongtalbatroroe ui’bana abachenggen. Adita minit rangna somaiko ra’bo aro 
Isol baksa golpobo aro Gisik Rongtalgipako nangko dilchina aganbo nango Uko 
man’a amani skangan dongmanjok. Mangmang na’a gisik on’a aro dalrorona 
nanganisanjok.

DA’ALNA BI’ANI 
Ka’sara Apa, Nangko mitela Gisik Rongtalgipako gift on’anina jean angni ningo 
dong’a. Angko dakchakbo Nangni ku’rangko ui’na gita salantion rongtale. Angko 
skibo Nangni dilanina mikrakna aro ka’dongna Na’a maiko mesokenga uano, uarang 
chonbegipa ong’genchimomangba.Amen

KATCHINIKE PARAKATANI 
Isolni Gisik ango dong’a aro anga Uni ku’rangko altuen ui’a. Anga Uni dilanina 
mikraka aro anga Uko jarika ka’dongan baksa.Amen

 PORAIDAPANI 
Gitrang 16:16

SAL 365 SASTRO PORAINA RA’BEANI -SAL  364

BANGBANGIPA CHEQUE - O GAPATBOBANGBANGIPA CHEQUE - O GAPATBO

Gitrang 45:1b
.......angni pen sena tarigimin ong’a.

Chanchiate nibo bankona bangbang check baksa re’anganiko. “cashier 
uako nie agangen,iade cholijawa iano mamingba sean gri ine.” Uni gimin 
na’a maiko dakgen? Na’a uano gapatgen. Apsandaken Isol nangnaba 
check bangbangko on’aha nangni bilsi gimikna.

Da’o, nango baseani chol dong’a nangni 2027 bilsiko maidake nikatna 
namnika. Nangni kattarang bilgnangbegipa ong’a. Na’a nangni janggini 
gimin agangipa kattarang nangni chanchiarangna bateba namen bata.

Uni gimin nangni future ni gimin jrip jrip dongainabe. Sena 
abachengbo nangni bilsiko nangni kattarangchi: nangni skulni gimin 
chusokaniko,nangni gisikni gimin tomtomaniko,nengnikanirango 
bilakaniko, katchaako, dalroroaniko, tangka paisako aro miksonganiko 
bilsi gitalni jaantina. Nangni ku’rangan nangni pen ong’a aro nangni 
kattarangan nangni kali (ink) ong’a.

DA’ALNA BI’ANI 
Ka’sara Isol Nangko mitela ia gital bilsio angko ra’baanina.Nangjko 
mitela angna gital ong’e abachengna aro gital cholrangko on’anina. Anga 
parakata ia bilsi chugimikan dalroroani, Katchaani aro chusokaniko.

KATCHINIKE PARAKATANI 
Anga parakata ia bilsio angni dakmesokani bilsi ong’a. Angni janggi 
nitogipa ong’gen aro miksonganian gapgen. Salantin anga bilake 
dalrorogen, sengbatrorogen aro nambatrorogen. Angni bilsi ko 
dakman’aha aro anga ka’donge jaku ga’aa. Jisuni Bimingo. Amen

 PORAIDAPANI  
Toeskia 18:21

SAL 365 SASTRO PORAINA RA’BEANI -SAL  365
Malaki 1-4; Parapea 22

